
1991-yil 1-yanvardan chiqa boshlagan

O‘zbekiston —  
kelajagi  
buyuk  
davlat

T a d b i r  c h o g ‘ i d a 
mehmonlarga O‘zbekistonning 
boy sayyohlik imkoniyatlari, 
madaniy-tarixiy markazlari, 
diqqatga sazovor maskanlari, 
shuningdek, mamlakatimizning 
sarmoyaviy salohiyati haqida 
atroflicha ma’lumotlar taqdim 
etildi. 

“International Club DC” 
rahbari Sanjay Xettixeva o‘z 
chiqishida 60 ming nafarga 
yaqin mutaxassislarni o‘z 
atrofiga birlashtirgan mazkur 
tashkilot mamlakatimizning 
milliy brendini targ‘ib qilish 
uchun yaxshi  p lat forma 
hisoblanishini aytdi. “Bugun 
O‘zbekiston e lchixonasi 
tomonidan tashkil etilgan 
ushbu tadbirni namunali, deb 
hisoblash mumkin, chunki 
mamlakatning boy tarixiy 
merosi va ulkan sayyohlik 
salohiyati haqidagi taqdimot 
yuqori saviyada o‘tkazildi”, 
dedi u. 

A Q S H  D a v l a t 
departamenti tashqi ishlar 
bo‘yicha tadqiqotchisi Enn 
Komptonning aytishicha, 
ushbu madaniy tadbir hamma 
uchun foydali bo‘ldi, chunki 
uning doirasida zamonaviy 
O ‘ z b e k i s t o n  h a q i d a g i 
ko‘pgina muhim ma’lumotlar 
taqdim eti ldi. “Ta’kidlash 
jo izk i ,  ushbu e lch ixona 
Vashington shahridagi eng 
go‘zal vakolatxonalardan biri 
bo‘lib, O‘zbekistondan olib 
kelingan muzey eksponatlari 
o‘zbek xalqining boy tarixi va 
madaniyatini yaqqol namoyish 
etadi”, dedi u. 

Shuningdek,  Jor j taun 
univers i te t in ing xa lqaro 
aloqalar bo‘yicha direktori 
Kelli MakGrat ham ushbu 
tadbirda qatnashgan amerikalik 
ishtirokchilar O‘zbekistonni chin 
ma’noda kashf etishganini, endi 
ular mamlakatimizni o‘z ko‘zlari 
bilan ko‘rishni istashini aytdi.

Tadbir chog‘ida o‘zbek 
diasporasi vakillari tomonidan 
tayyorlangan madaniy dastur 
namoyish qilindi.

AQSH Xalqaro rivojlanish 
moliyaviy korporatsiyasi (DFC) 
bosh direktori o‘rinbosari Jon 
Uorren mamlakatimiz haqida 
ko‘p eshitganini va ushbu 
tadbir davomida o‘zbek san’ati 
va madaniyati namunalari 
tomoshasidan hayratlanganini 
aytdi.

— Tadbir doirasida o‘zbek 
mil l iy taomlari ,  ayniqsa, 
palovdan tatib ko‘rishga taklif 
kechaning diqqatga sazovor 
qismlaridan biri bo‘ldi, — dedi u. 
— O‘zbekiston elchixonasining 
ushbu madaniy kechasi 
“International Club DC” xalqaro 
klubi tomonidan uyushtirilgan 
eng mazmunli tadbirlardan 
biridir. 

M a ’ l u m o t  t a r i q a s i d a 
qayd etish joiz, 2003-yili ish 
boshlagan “International Club 
DC” tashkiloti Vashington 
shahr idag i  d ip lomat i ya 
vakolatxonalari bilan birgalikda 
brifing, davra suhbati, madaniy 
va boshqa turli tadbirlarni tashkil 
qilishga ixtisoslashtirilgan. 

“Dunyo” AA.
Vashington

MDH SAMMITI

O‘TMISH VA KELAJAKNI BOG‘LOVCHI
MUSTAHKAM KO‘PRIK

O ‘ z b e k i s t o n  M D H  t a s h k i l 
topganidan beri savdo-iqtisodiy 
a l o q a l a r n i  c h u q u r l a s h t i r i s h , 
t r a n s p o r t - k o m m u n i k a t s i y a 
tarmoqlarini r ivojlantir ish, teng 
huquqli va o‘zaro manfaatli asosda 
iqtisodiy aloqalarni mustahkamlash 
tarafdori bo‘lib kelmoqda.

Hamdo‘stlik doirasida O‘zbekiston 
uning nizom (Davlat rahbarlari, 
Hukumat rahbarlari, Tashqi ishlar 
vazirlari va Iqtisodiy kengashlar, 
Par lament lararo  Assambleya) 
hamda tarmoq tuzilmalari faoliyatida 
faol ishtirok etadi. Xususan, “yo‘l 
xaritalari”ni amalga oshirish doirasida 
O‘zbekiston 24 ta sohaviy hamkorlik 
organiga qo‘shildi, natijada MDHning 
86 ta organidan O‘zbekiston 65 
ta tarmoq tuzi lmasi faol iyat ida 
qatnashmoqda, ularning maqsadli 
vazifalari milliy manfaatlarga javob 
beradi va O‘zbekiston tomonining 
qiziqishini tasdiqlaydi.

2017-yildan boshlab O‘zbekiston 
Hamdo‘stlik doirasidagi faoliyatini 
sezi lar l i  darajada faol lashtirdi. 
O‘zbekiston Prezidenti Shavkat 

Har yili ushbu sururbaxsh bayramni keng 
nishonlar ekanmiz, ajdodlardan avlodlarga 
o‘tib, asrlar osha yashab kelayotgan ona 
tilimiz — bebaho boyligimiz, millatimizning 
ruhi, ma’naviyati, o‘zligi, kuch-qudrati manbai, 
o‘tmishi, buguni va kelajagini bog‘laydigan 
mustahkam ko‘prik ekanini yanada teran 
anglaymiz. 

Darhaqiqat, har bir xalq o‘z tilining eng 
ajoyib ekanini iddao qiladi. Tengdoshi 
Pomir-u Tiyonshon bo‘lgan ona tilimiz ham 
benihoya go‘zal til. U sof o‘zbekcha so‘zlari 
bilan ham, o‘zbekchalashgan kalomlari bilan 
ham betakror. So‘zlarning mazmun boyligi 
va aytilishidagi nazokat buning isboti uchun 
yetarli.

Endi bir boshidan boshlasam. 
Men 2000-yilda u paytdagi Toshkent 

san’at institutining “Kino-televideniye 
rejissyorligi” bo‘limiga o‘qishga kirdim 
va ko‘z o‘ngimda yangi dunyo — sehrli 
kino olami ochila boshladi. Institutdagi 
ustozlarim Shuhrat Abbosov, Mahkam 
Muhamedov, Ulug‘bek Zufarov, Jo‘ra 
Teshaboyev meni ushbu ajib va sehrli 
dunyoga olib kira boshladi. Birlari sening 
aqling yetadi, Dostoyevskiyning “Telba”sini 
o‘qi, dedi va men ushbu asarga maftun 
bo‘lib, adibning boshqa asarlarini ham 
o‘qib chiqdim. Birlari Emir Kusturitsaning 

21-oktabr — O‘zbek tili bayrami kuni

Prezidentimiz Shavkat Mirziyoyev tashabbusi bilan 21-oktabr 
— O‘zbek tili bayrami kuni etib belgilangani nafaqat xalqimizning 
g‘urur-iftixorini ko‘taradigan tarixiy voqelik, ayni paytda davlatimiz til 
siyosatida tamomila yangi davr boshlanganidan dalolat beradi.

Tilimizda “go‘zal” so‘zining o‘zi go‘zal, zarif 
va yoqimli. “Sevgi” so‘zi seviladigan darajada 
yumshoq, suyimli. Yoki “qalin” degan so‘z, 
o‘zi qalin bo‘lmasa ham, mazmunidagi ifoda 
ohang qalinligini beradi.

Misol uchun, “jigar” so‘zini mulohaza qilib 
ko‘raylik. Qiziq-da, nima uchun tomirida 
bir qon oqayotgan qardoshlar “jigar” deb 
atalgan ekan? Buning sababini menga 76 
yoshga kirgan onam aytib berdi. “Qara-ya, 
— dedi hayratlanib, — bola ota-onasiga, 
aka-singillar o‘z qardoshiga jigarini bersa, u 
o‘rnashib, bitib ketaverar ekan, begonaning 
jigari esa yopishmasdan, qurib qolarkan. 
O‘shanga “jigar” deyishgan ekan-
da...” 3

KO‘P TOMONLAMA AMALIY HAMKORLIK SAMARADORLIGINI OSHIRISH YO‘LIDA

U l a r d a  O ‘ z b e k i s t o n 
Respublikasi Oliy Majlis Senati 
a’zolari, shuningdek, o‘ndan 
ortiq mamlakatlar ekspertlari va 
qonun ijodkorlari ishtirok etdi.

Parlament yuqori palatasining 
Byudjet va iqtisodiy islohotlar 
masalalari qo‘mitasi raisi Erkin 
Gadoyev Nazorat-byudjet 
komissiyasining majlisida 
qatnashdi. Unda MDH PAning 
moliyaviy ta’minotiga oid qator 
masalalar muhokama mavzusi 
bo‘ldi.

Komissiya a’zolari MDH 
Parlamentlararo Assambleyasi 

Mazkur Konstitutsiyaviy 
q o n u n  l o y i h a s i  b i l a n 
O‘zbekiston Respublikasining 
ayrim qonun hujjat lariga 
Ol iy  Maj l is  Qonunchi l ik 
palatasi deputatlari saylovini 
a r a l a s h  s a y l o v  t i z i m i 
(majoritar va proporsional) 
asosida o‘tkazish, saylov 
organlarining markazlashgan 
t i z i m i n i  s h a k l l a n t i r i s h , 
saylov komissiyalari tizimini 
maqbul lasht i r ish hamda 
Markaziy saylov komissiyasi 
faoliyatini takomillashtirishni 
nazarda tutuvchi o‘zgartirish 
va qo‘shimchalar kiritilmoqda.

Mirziyoyevning 2017 — 2022-yillarda 
MDH Davlat rahbarlari kengashi 
yig‘ilishlaridagi ishtiroki yakunlari 
bo‘yicha imzolangan hujjatlar va 
O‘zbekiston tomonidan ilgari surilgan 
100 dan ortiq tashabbuslarning 
o‘z vaqtida va to‘liq bajarilishini 
ta’minlash maqsadida “yo‘l xaritalari” 
qabul qilingan.

2 0 2 0 - y i l d a  O ‘ z b e k i s t o n 
M D H g a  r a i s l i k  q i l d i .  R a i s l i k 
davomida COVID-19 pandemiyasi 
cheklovlariga qaramay, 50 dan 
ortiq tadbirlar, jumladan, Davlat 
rahbar lar i  kengashi ,  Hukumat 
rahbarlari kengashi, Tashqi ishlar 
vaz i r l a r i  kengash i ,  I q t i sod i y 
kengash va boshqalarning onlayn 
majlislari o‘tkazildi. Yil davomida 
O‘zbekiston BMT, YXHT va boshqa 
xalqaro tashkilotlar doirasidagi turli 
tadbirlarda MDH vakili sifatida ishtirok 
etdi. BMT Bosh Assambleyasining 
2020-yil noyabr oyida BMT va MDH 
o‘rtasidagi hamkorlik to‘g‘risidagi 
rezolyutsiyasi tashabbusi i lgari 
surilib, ushbu hujjatning bir ovozdan 
qabul qilinishi ta’minlandi.

Davlatimiz rahbari tomonidan 
Hamdo‘stlik sammitlari doirasida ilgari 
surilgan tashabbuslar pandemiya 
ta’siri sharoitida iqtisodiyotni, savdo 
va hamkorlik aloqalarini tezroq 
tiklash, “yashil” va soddalashtirilgan 
yo‘laklar amaliyotini keng joriy etish, 
o‘zaro elektron savdoni rivojlantirish 
b o ‘ y i c h a  y a g o n a  p l a t f o r m a 
yaratish, samarali  hududlararo 
va  t ranskont inenta l  t ranspor t 
yo‘laklari tizimini ishga tushirish, 
qo‘shma innovatsion dasturlarni faol 
ilgari surish va startap loyihalarni 
qo‘llab-quvvatlash, MDH Iqtisodiy 
kengashi faoliyatini kuchaytirish, 
iqlim o‘zgarishiga qarshi kurashish 
va “yashil” kun tartibini ilgari surish, 
bioxavfsizlikni ta’minlash bo‘yicha 
sa’y-harakat larni  b i r lasht i r ish, 
mehna t  bozo r i n i  yaxsh i l ash , 
o‘zaro sayyohlik oqimini tiklash va 
madaniy-gumanitar almashuvni 
kengaytirish, terrorizm va giyohvand 
moddalar savdosiga qarshi kurashda 
hamkor l ikni  mustahkamlashga 
qaratilgan edi.

“Shuni mamnuniyat bilan qayd 
etmoqchimanki, mavjud xatarlarga 
qaramasdan, biz MDH doirasida 
barcha yo‘nalishlar bo‘yicha ijobiy 
o‘sish sur ’atlarini ta’minlashga 
erishmoqdamiz, — dedi Prezident 
Shavka t  M i rz i yoyev  2022-y i l 
14-oktabrda Ostona shahrida bo‘lib 
o‘tgan Hamdo‘stlik sammitidagi 
nutqida. — Xususan, O‘zbekistonning 
Hamdo‘stlik davlatlari bilan tovar 
aylanmasi, o‘tgan yil yakuniga ko‘ra, 35 
foizga oshdi, joriy yil boshidan buyon 
esa yana uchdan bir barobar o‘sdi. 

Mashinasozlik, energetika, kimyo, 
farmatsevtika, to‘qimachilik va boshqa 
sohalarda kooperatsiya loyihalari 
muvaffaqiyatli amalga oshirilmoqda. 
Birgina so‘nggi oylarning o‘zida MDH 
mamlakatlaridagi sheriklarimiz bilan 
800 dan ortiq yangi korxonalar ishga 
tushirildi”.

2022-yilda O‘zbekistonda ilk bor 
Hamdo‘stlik ijodiy va ilmiy ziyolilari 
forumi (12-13-dekabr, Toshkent) 
hamda MDH Par lament la raro 
Assambleyasining sessiyasi (27 
— 29-oktyabr, Samarqand) bo‘lib 
o‘tdi. Tadbirlarda Hamdo‘stlikka 
a’zo mamlakatlardan 700 dan ortiq 
ilmiy va ijodkor ziyolilar vakillari, 
deputatlar, olimlar va ekspertlar, 
hamkor xalqaro tashkilotlar vakillari 
ishtirok etdi.

O‘zbekiston tomoni tashabbusi 
bilan ishlab chiqilgan Sanitariya-
epidemiologiyaga oid favqulodda 
vaz iyat la rn ing o ld in i  o l ish  va 
oqibatlarini bartaraf etish bo‘yicha 
hamkorlik to‘g‘risidagi Bitim qabul 
qilindi.

2023-yil 14-aprel kuni Samarqand 

shahrida MDH Tashqi ishlar vazirlari 
kengashining majlisi bo‘lib o‘tdi. 
Uchrashuv yakunida ishtirokchi 
davlatlarning ko‘p qirrali hamkorligini 
yanada mustahkamlashga qaratilgan 
9 ta hujjat qabul qilindi.

Jumladan, Samarqand shahrini 
2024-yilda MDHning “Madaniyat 
poytaxti”, Toshkent shahrini esa 
“Yosh la r  poy tax t i ” ,  deb  e ’ lon 
qilish bo‘yicha hujjatlar loyihalari 
muhokama etildi va tasdiqlandi.

8-iyun kuni Sochi shahrida bo‘lib 
o‘tgan MDH Hukumat rahbarlari 
kengashining yig‘ilishida O‘zbekiston 
tomonining taklifi bilan MDH sanoat 
kooperats iyas in i  r ivo j lant i r ish 
konsepsiyasi va 2030-yilgacha 
bo‘lgan davrda Hamdo‘stlikning 
sanoat kooperatsiyasini rivojlantirish 
bo‘yicha chora-tadbirlar majmui qabul 
qilindi. Shuningdek, 2012-yilning 
noyabr oyidan buyon davom etgan 
muzokaralar O‘zbekistonning faol 
ishtiroki natijasida yakuniga yetgan 
“Xizmatlar, muassasalar, faoliyat va 
investitsiyalar erkin savdosi to‘g‘risida”gi 
shartnoma ham imzolandi.

O‘zbekiston Prezidenti Shavkat Mirziyoyev 13-oktabr 
kuni Bishkek shahrida bo‘lib o‘tadigan Mustaqil 
Davlatlar Hamdo‘stligi Davlat rahbarlari kengashining 
navbatdagi majlisida ishtirok etadi.

Hamdo‘stlikka a’zo davlatlar rahbarlari ko‘p tomonlama 
hamkorlikning holati va rivojlanish istiqbollarini hamda 
xalqaro kun tartibidagi dolzarb masalalarni muhokama 
qiladi.

Biz va jahon

Muxtasar aytganda, Qirg‘iziston poytaxtida bo‘lib o‘tadigan MDH 
yetakchilarining navbatdagi uchrashuvi asosiy natijalarni sarhisob 
qilish va Hamdo‘stlik doirasidagi ko‘p tomonlama hamkorlikning keyingi 
rejalarini belgilab olish imkonini beradi. Davlat rahbarlari o‘zaro savdo 
hajmini oshirish, transport va investitsiya sohalaridagi hamkorlik, sanoat 
kooperatsiyasi, elektron tijorat, shubhasiz, Hamdo‘stlik mamlakatlarining 
uzoq muddatli manfaatlariga javob beradigan MDH salohiyatini yanada 
kengaytirishga qaratilgan ilgari erishilgan kelishuvlarni muhokama 
qiladilar va ularni amalga oshirish bo‘yicha navbatdagi qadamlarni 
belgilaydilar.

“Dunyo” AA.

Dunyo nigohi

O‘ZBEKISTON O‘Z JOZIBASI 
VA GO‘ZALLIGI BILAN 
AMERIKALIKLARNI 

HAYRATLANTIRMOQDA
Mamlakatimizning AQSHdagi elchixonasida 

mahalliy jamoatchilikni O‘zbekistonning 
boy tarixiy-madaniy merosi va sayyohlik 
imkoniyatlari bilan yaqindan tanishtirish 
maqsadida “International Club DC” nodavlat 
notijorat tashkiloti bilan hamkorlikda 
amerikalik rasmiy, ishbilarmon va akademik 
doiralar vakillari ishtirokida madaniy kecha 
tashkil etildi.

MUBOLAG‘ASIZ, G‘URUR TUYDIM…

“Andegraunt” filmini ko‘r, dedi va men bu 
filmga ham maftun bo‘lib, Kusturitsaning 
barcha filmlarini ko‘rib chiqqanman. 

Bir kun kelib g‘oyibona ustozim deb 
bilganim — dovrug‘li rejissyorni Qozon 
kinofestivalida ko‘rishim mumkinligi 
xayolimning bir burchagiga ham kelmagan 
edi. Mehmonxona tamaddixonasida 
tungi soat 3 gacha “Puankare” filmimni 
unga ko‘rsatishim, filmning unga juda 
yoqishi va meni o‘zining Yevropada 
bo‘ lad igan k inofest iva l iga rasmiy 
chaqirishi, uni Vatanimda bo‘layotgan 
15-Toshkent xalqaro kinofestivaliga 

chaqirishim, Toshkent va Samarqandda 
2 kun davomida u bilan birga dunyo kino 
san’atidagi oddiy masalalardan tortib, 
insoniyat uchun global muammolargacha 
bo‘lgan masalalar haqida suhbatlashib 
chiqishim, uni uyimda mehmon qilishim, 
u bilan Samarqand va Toshkentni tunda 
yayov sayr etishimiz…

Ha, aynan shu sayrlarda, aniqrog‘i, tunda 
Toshkent Sitini sayr qilayotganimizda, 
u bilan “Hilton” mehmonxonasidan 
aeroportgacha bo‘lgan ko‘chalardan ketar 
chog‘imizda sarlavhadagi so‘zlar 
bot-bot ko‘nglimga keldi.

Hozirgina bir insonni aeroportga kuzatib, “O‘zbekfilm”dagi 
xonamga kelib, ushbu fikrlarimni yozishga qaror qildim. 
Kuzatgan mehmonim — kechagi va bugungi dunyo, xususan, 
Yevropa kinosi, san’ati, madaniyati, kerak bo‘lsa, jamiyatining 
qarashlarini o‘zgartirgan va o‘zgartirishga qodir san’atkor, 
jahondagi eng zalvarli kinofestivallardan biri hisoblangan 
Kann kinofestivalining 2 karra haqiqiy “Oltin palma yaprog‘i” 
mukofoti sovrindori (jahonda undan ko‘proq hech kim 
olmagan), Venetsiya kinofestivalining “Oltin Sher” , “Berlin 
Ayig‘i”, Yevropaning “Sezar” va yana o‘nlab mukofotlar sohibi, 
Fransiya va Italiya Respublikalarining haqiqiy qahramoni Emir 
KUSTURITSA edi.

Iftixor

KONSTITUTSIYAVIY QONUN 
LOYIHASI – JAMOATCHILIK 

MUHOKAMASIDA

Qonun loyihasi normativ-
huquqiy hujjatlar loyihalari 
muhokamas i  po r ta l i  — 
regulation.gov.uz hamda 
Qonunchilik palatasining rasmiy 
veb-sayti — parliament.gov.uz 
da jamoatchilik muhokamasi 
uchun joylashtirildi.

Ma’lumot uchun, taklif 
va mulohazalarn i  qabul 
qilish 2023-yil 10-oktabrdan 
24-oktabrgacha davom etadi.

Oliy Majlis Qonunchilik 
palatasi 

Parlament axborot 
markazi.

Oliy Majlis Qonunchilik palatasining bir guruh 
deputatlari tomonidan qonunchilik tashabbusi 
huquqi asosida ishlab chiqilgan — “O‘zbekiston 
Respublikasining ayrim qonun hujjatlariga 
saylov va referendum o‘tkazish tartibini yanada 
takomillashtirishga qaratilgan o‘zgartirish va 
qo‘shimchalar kiritish to‘g‘risida”gi O‘zbekiston 
Respublikasi Konstitutsiyaviy qonuni loyihasi 
quyi palataning majlisida birinchi o‘qishda qabul 
qilingan edi.

Anjuman

SENAT A’ZOLARI MDH 
PARLAMENTLARARO 

ASSAMBLEYASI 
MAJLISLARIDA QATNASHDI

a’zo davlatlari tomonidan 
kelgusi yil uchun Davlat byudjeti 
to‘g‘risida qabul qil ingan 
qonunlar yuzasidan ma’lumot 
almashdi. Ayni chog‘da MDH 
PA Kengashi faoliyatining 
mol iyaviy j ihat lar iga oid 
qarorlar loyihalari yuzasidan 
fikr-mulohazalar bildirildi.

Oliy Majl is Senatining 
Mudofaa va xavfsizlik masalalari 
qo‘mitasi raisi Qutbiddin 
Burhonov MDH PA Mudofaa 
va xavfsizlik masalalari doimiy 
k o m i s s i y a s i n i n g 
majlisida ishtirok etdi.

Kecha MDH ishtirokchi davlatlari Parlamentlararo 
Assambleyasi ishchi organlarining videokonferensaloqa 
shaklida majlislari bo‘lib o‘tdi.

Ayni aytadigan bo‘lsak, joriy yilning 10-oktabr kuni 
Oliy Majlis Senatining Orolbo‘yi mintaqasini rivojlantirish 
masalalari va ekologiya qo‘mitasi raisi o‘rinbosari B. 
Matmuratov boshchiligida ishchi guruh tomonidan ushbu 
masala joyiga chiqqan holda o‘rganildi.

O‘rganishlar davomida poytaxtimizning Yunusobod 
tumanidagi Bog‘ishamol ko‘chasidan o‘tgan Bo‘zsuv 
va Salar kanallari atrofi, yo‘l chetlari chiqindilar bilan 
to‘lgani aniqlandi. Bu kanallar o‘zani hamda qirg‘oqbo‘yi 
muhofaza hududlari sanitar toza holatda saqlanmaganligi 
sababli Toshkent shahar Kanallardan foydalanish va 
ularga tutash hududlarni obodonlashtirish boshqarmasi 
Yunusobod tumani bo‘lim boshlig‘iga ogohlantirish 
berildi. Ayni chog‘da jamoatchilik vakillariga aholining bu 
boradagi faolligi va mas’uliyatini oshirish zarurligi uqtirildi.

Shu o‘rinda aytish joizki, birgalikdagi chora-tadbirlar 
natijasida Salar kanalining katta qismi chiqindilardan 
to‘liq tozalandi. Qolaversa, kanallarda tozalash ishlarini 
to‘liq amalga oshirish yuzasidan 10 kunlik ishlar rejasi 
tayyorlandi va nazoratga olindi.

“Xalq so‘zi”.

Ol i y  Ma j l i s  Qonunch i l i k 
palatasining Sanoat, qurilish 
va savdo masalalari qo‘mitasi 
hamda Ekologiya va atrof-muhitni 
muhofaza qi l ish masala lar i 
qo‘mitasi hamkorligida eshituv 
o‘tkazildi. Unda “Qayta tiklanuvchi 
energiya manbalaridan foydalanish 
to‘g‘risida”gi Qonunning ijro etilishi 
holati nazorat-tahli l tartibida 
Qashqadaryo viloyati misolida 
o‘rganish yakunlari yuzasidan 
mutasaddi vazirlik va idoralar 
rahbarlarining axborotlari eshitildi.

U n d a  d e p u t a t l a r  q a y t a 
tiklanuvchi energiya manbalaridan 
foydalanish sohasiga innovatsion 
texnologiyalar, ilmiy-texnikaviy 
i sh lanma la rn i  j o r i y  q i l i sh , 
investitsiyaviy jozibadorl ikni 
kuchaytirish bo‘yicha chora-
tadbirlarni amalga oshirish, davlat-
xususiy sheriklikni rivojlantirish 
lozimligini qayd etdilar. 

Shuningdek, qayta tiklanuvchi 
e n e r g i y a  m a n b a l a r i d a n 
foydalanish sohasida kadrlarni 
tayyorlash, qayta tayyorlash va 
ularning malakasini oshirishni 
tashkillashtirish, o‘rnatilgan quyosh 
panellari bo‘yicha aniq hisob-kitob-
larni yuritish, ushbu uskunalarga 
servis xizmati ko‘rsatish, panellarni 
ekspluatatsiya qilish, xavfsizligini 
ta’minlash chora-tadbir larini 
bajarish bo‘yicha zarur takliflar 
berildi.

Eshituvda ko‘rilgan masala 
yuzasidan qo‘mitalarning tegishli 
qarori qabul qilindi.

* * *
Oliy Majlis Qonunchilik palatasi 

Mehnat va ijtimoiy masalalar 
qo‘mitasi tomonidan aholi bandligini 
ta’minlash va ish o‘r inlar ini 
yaratish borasida olib borilayotgan 
ishlarning holati Sirdaryo va Jizzax 
viloyatlari misolida nazorat-tahlil 
tartibida o‘rganish yakunlariga 
bag‘ishlangan yig‘ilish o‘tkazildi.

Yig‘ilishda aholi bandligidagi 
sohalar bo‘yicha bajariladigan 
ishlar, investitsiya loyihalari asosida 
yangi ish o‘rinlarini yaratishni o‘z 
vaqtida amalga oshirish yuzasidan 
samarali parlament nazoratini 
ta’minlashga kelishib olindi.

Yakunda kun tartibidagi masala 
yuzasidan tegishli qarorlar qabul 
qilindi.

* * *
Oliy Majlis Qonunchilik palatasi 

Byudjet va iqtisodiy islohotlar 
qo‘mitasi tomonidan Iqtisodiyot va 
moliya vazirligining “2023-yil uchun 
Davlat byudjeti parametrlarida 
barqaror rivojlanish sohasidagi 
milliy maqsad va vazifalar uchun 
ajrati lgan mablag‘lar hamda 
ularning sarflanishi” yuzasidan 
axboroti eshitildi.

Muhokama la r  davom ida 
qo‘mita a’zolari bu borada amalga 
oshirilgan ishlarni e’tirof etgan 
holda, ayrim kamchiliklarni o‘z 
vaqtida bartaraf qilish va soha 
istiqboliga qaratilgan bir qator 
takliflar berdilar. 

Yig‘i l ishda kun tart ibidagi 
masala yuzasidan qo‘mitaning 
tegishli qarori qabul qilindi.

Oliy Majlis Qonunchilik 
palatasi 

Parlament axborot markazi.

Qozon kinofestivalidan qaytganimizdan keyin 
men uning prodyuseri Mirko Radinovich bilan 
Toshkentga kelishi to‘g‘risida bir necha bor 

suhbatlashganimda, “O‘zbekistonga kelsangiz, bizda u 
bor, bu bor...” deb rosa maqtanmoqchi bo‘lsam, u menga: 
“Muzaffar, azizim, meni yoshim 62 da, Emirniki 69 da, 
bizni hayratga sololmaysan, biz hamma narsani ko‘rib 
bo‘lganmiz” dedi. Lekin Allohning qudratini qarangki, 
Toshkentdagi tungi sayrda u va Emir o‘z hayratini 
yashirisholmadi. “Toshkent Parijdan, Dubaydan ham 
zo‘r-ku!” deyishdan charchamasdi. Buyuk rejissyor keta-
ketguncha shu gapni takrorlayverdi.

Vaholanki, Emir Kusturitsa shaxsini tanigan insonlar, 
yaxshi bilishadiki, bu insonni yolg‘on yoxud “majburlatib” 
gapirishga har qanday boylik, har qanday iltifot majbur 
qila olmaydi. Men boshida ularni videoga olib, bu gaplarga 
uncha e’tibor bermadim. Birdan aql-u shuurimga yarq 
etib o‘ylar kelishni boshladi. Endi ularning nigohi bilan 
Toshkentimizga nazar sola boshladim. Shunda men 
uyaldim, o‘z-o‘zimdan, o‘zimizdan uyaldim… Nahotki, 
o‘zgalar ko‘rayotgan, anglayotgan narsalarni biz 
ko‘rmayapmiz, biz anglamayapmiz. 

Aziz yoshlar, vatandoshlar! Ko‘zlarimizni kattaroq 
ochaylik, atrofimizda nimalar bo‘layotganini anglaylik. 
Axir o‘zimiz yillar davomida havas qilayotgan o‘zga 
davlatlardan o‘zib ketgan joylarimiz ham bor ekan-ku. 
Nega shuni tushungimiz kelmaydi, nega o‘zgarishlar 
haqida bong urmaymiz, kimdir gapirishni boshlasa, 
maddohga chiqaramiz, nega haqiqatni tan olgimiz 
kelmaydi, nega hadeb noliyveramiz, nega kechamizga 
va bugunimizga boqmaymiz, nega faqat o‘z VATANIdagi 
kamchiliklarni ko‘rayotgan kishilarni “vatanparvar”ga 
chiqarib, u bilan kerak bo‘lsa, qo‘shilib ayb izlaymiz? 
Nega? Nega? Nega?..

Nahotki, ichimizda — qalbimizda yaxshilik nuri 
shunchalar kamayib ketgan bo‘lsa!? 

Bu so‘zlarni ko‘zimda yosh, qalbimda og‘riq bilan 
yozdim (Bu ham ayrimlarga mubolag‘a tuyular, mayli 
aytishganidek, “jinniga jinniligini isbotlab bo‘lmaydi”).

Bularni yozishga meni hech kim majbur qilmadi, balki 
shu o‘ylarimni o‘qigan INSON vijdonan atrofiga bir nazar 
tashlar, degan o‘yda yozdim. 

Abdulla Oripov “Quyosh shahri” she’rida ta’riflaganidek:
...O‘zbekka maqtanish odatmas, garchand,
Bag‘rimni to‘lg‘azar ushbu kun Qurur:
Toshkent-u Buxoro, Xevoq, Samarqand,
Har biri jahonning bezagi bo‘lur....
Rahmat senga “Toshkent kinofestivali”! 
Rahmat sizga, Emir!!
Rahmat Sizga, Shavkat Miromonovich!!!

Muzaffar ERKINOV,
kinorejissyor. 

O‘zA.

MUBOLAG‘ASIZ, 
G‘URUR TUYDIM…

SENAT A’ZOLARI MDH 
PARLAMENTLARARO 

ASSAMBLEYASI 
MAJLISLARIDA QATNASHDI

MDH ishtirokchi davlatlarining 2020 — 
2022-y i l larga mo‘ l ja l langan ter ror izm 
va ekstremizmning boshqa ko‘rinishdagi 

zo‘ravonliklariga qarshi kurashish bo‘yicha hamkorlik 
dasturini amalga oshirishga qaratilgan “Jamoat 
xavfsizligi to‘g‘risida”gi namunaviy qonun loyihasi 
ko‘rib chiqildi va asos sifatida qabul qilindi. Mazkur 
namunaviy qonun loyihasini ekspert xulosalari olish 
uchun MDH PA ishtirokchi davlatlari parlamentlariga 
yuborish, qayta ko‘rib chiqilgan hujjatni komissiyaning 
navbatdagi majlisida ko‘rib chiqish uchun MDHga a’zo 
mamlakatlarning Aksilterror markaziga taqdim etish 
taklif qilindi.

Majlisda namunaviy qonun loyihalari, Akvatoriyadagi 
noqonuniy faoliyatga chek qo‘yish borasidagi huquqiy 
tartibga solishni takomillashtirish va MDH ishtirokchi 
davlatlari chegara organlarining terrorizmga qarshi 
kurashish yo‘nalishidagi faoliyatini huquqiy tartibga 
solishni takomillashtirish bo‘yicha tavsiyalar ham ko‘rib 
chiqildi.

MDH namunaviy qonunchi l ig in ing 2023 — 
2025-yillarga mo‘ljallangan istiqbolli rejasiga muvofiq 
nazarda tutilgan “Safarbarlik tayyorgarligi va safarbarlik 
to‘g‘risida”gi namunaviy qonun loyihasi konsepsiyasi 
loyihasini MDH PA ishtirokchi davlatlari parlamentlariga 
ekspert xulosalarini olish uchun va takomiliga yetkazilgan 
hujjatni komissiyaning navbatdagi majlisida ko‘rib chiqish 
uchun ishlab chiquvchiga yuborish taklif qilindi.

MDH PA komissiyalari 2023-yildagi faoliyatini sarhisob 
etib, ish rejasini hamda 2024-yilga mo‘ljallangan tadbirlar 
rejasini amalga oshirish to‘g‘risida qaror qabul qildi.

“Xalq so‘zi”.

Hozirgi  kunda amalda bo‘ lgan 
saylov qonunchiligimizga ko‘ra, siyosiy 
partiyalar har bir saylov okrugi bo‘yicha 
aniq nomzodni ilgari surishi hamda 
ularga okrugdagi saylovchilarning 
mutlaq ko‘pchiligi yoqlab ovoz bergan 
taqdirdagina deputat etib saylanishi 
belgilab qo‘yilgan.

Jumladan, Qonunchilik palatasi 
deputatlari saylovini o‘tkazish uchun 150 
ta hududiy saylov okrugi tuzilib, ularning 
har biridan bittadan deputat saylanadi.

Qayd etilgan saylov jarayonlari 
xalqaro amaliyotda majoritar saylov 
tizimi, deb nomlanib, hozirgi kunda 79 ta 
xorijiy davlatning vakillik organlari ushbu 
tizim (Buyuk Britaniya, AQSH, Fransiya, 
Kanada, Hindiston va boshqalar) asosida 
shakllanib kelmoqda.

O‘zbekistonda amalda bo‘ lgan 
majoritar saylov tizimida siyosiy partiyalar 
faoliyatini samarali rivojlantirish, ularni 
huquqiy davlat va fuqarolik jamiyatining 
qudratli instrumentiga aylantirishga 
to‘sqinlik qiluvchi qator konseptual 
muammolar mavjud.

Dastlab Buxoro viloyatidagi 
o ‘ rganish nat i ja lar i  ko ‘ r ib 
chiqi ldi .  Ta’kidlanganidek, 
joriy yilning 8 oyi davomida 
viloyat bo‘yicha 62,8 ming nafar 
xotin-qiz onkologik skrining 
tekshiruvidan o‘ tkazi lgan. 
Malakali shifokorlardan tashkil 
topgan 95 ta tibbiyot avtobusi 
orqa l i  v i loyatn ing barcha 
hudud idag i  maha l la la rda 
yashovchi ijtimoiy himoyaga 
muhtoj aholi, shu jumladan, 
xotin-qizlarni chuqurlashtirilgan 
tibbiy ko‘rikdan o‘tkazish yo‘lga 
qo‘yilgan.

V i l o y a t  b o ‘ y i c h a  1 0 
mingdan z iyod onaxonlar 

1

1

O‘rganish

SENATOR ARALASHUVI BILAN 
KANALLAR ATROFI CHIQINDIDAN 

TOZALANMOQDA
Ma’lumki, jamiyat hayotida kechayotgan har bir 

voqelik Oliy Majlis Senatining doimiy e’tiborida 
bo‘lib kelmoqda. Xususan, yaqinda ijtimoiy 
tarmoqda tarqalgan “Botqoqlikka aylangan 
Bo‘zsuv va Salar: muammolar girdobidagi 
hudud e’tiborga muhtoj” sarlavhasi ostida e’lon 
qilingan xabar ham parlament yuqori palatasining 
nazaridan chetda qolmadi.

Birinchidan, majoritar saylov tizimi 
“Qolib — barcha yutuq egasi” tamoyiliga 
asoslanganligi tufayli, saylovchilar xohish-
istaklarining real holatini to‘liq namoyon 
etmaydi. Bu borada mazkur tizim kichik 
va o‘rta partiya larning rivojlanishiga, 
umuman, mamlakatda ko‘ppartiyaviylik 
tizimining rivojlanishiga hissa qo‘shishga 
to‘sqinlik yaratadi.

Ikkinchidan, bir mandatlilik asosida 
say langan deputa t la r  ko ‘p incha 
parlamentning qonun ijodkorligi faoliyatida 
faollik ko‘rsatmasdan, asosan, o‘zining 
mahalliy, mintaqaviy manfaatlarini 
ifodalab keladi.

Uchinchidan, majoritar tartibda shakl-
lanuvchi vakillik organlarida yuqori 
salohiyatli va malakali deputatlarga 
bo‘lgan ehtiyoj yuqori hisoblanadi.

To‘rt inchidan, mutlaq ko‘pchil ik 
(50 foiz + bir ovoz) majoritar tizimi 
moliyaviy nuqtai nazardan qimmat 
hisoblanib, ba’zida nomzodlarning hech 
biri saylovchilarning yarmidan ko‘pining 
ovozini ololmasligi mumkin. Bu esa 
takroriy ovoz berish jarayoni o‘tkazilishini 

taqozo etadi. Bundan tash qari, deputatlar 
o‘rni bo‘shagan taqdirda, shu o‘rinlarni 
to‘ldirish maqsadida saylov komissiyalari 
faoliyatini tiklagan holda saylov o‘tkazish 
zarur.

Proporsional saylov tizimida esa 
saylovchi deputatlikka nomzodga emas, 
balki siyosiy partiyalarga (ularning 
nomzodlar ro‘yxatiga) ovoz beradi. 
Vakillik organidagi deputatlik o‘rinlari 
siyosiy partiyalarga berilgan ovozlarga 
mutanosib ravishda siyosiy partiyalarning 
deputatlikka nomzodlar ro‘yxatlari 
o‘rtasida taqsimlanadi.

Ta’kidlash kerakki, proporsional saylov 
tizimi 75 ta xorijiy davlatda (Avstriya, 
Italiya, Braziliya, Niderlandiya, Shvetsiya, 
Finlyandiya, Turkiya, Isroil va boshqalar) 
joriy etilgan. 

Yuqoridagi majoritar va proporsional 

say lov  t i z im la r in ing  yu tuq la r in i 
uyg‘unlashtiruvchi va bir-birini to‘ldiruvchi 
saylov tizimi — bu aralash saylov tizimi 
hisoblanadi. Ushbu tizim dunyoning 36 
ta mamlakatida (Yaponiya, Germaniya, 
Vengriya, Yangi Zelandiya, Belgiya, 
Meksika, Ispaniya, Koreya Respublikasi, 
Ukraina, Qozog‘iston va boshqalar)
mavjud.

Aralash saylov tizimida vakil l ik 
organlariga saylangan deputatlar va 
saylovchilar o‘rtasidagi aloqani ta’minlash 
hamda partiyalarga o‘zlari olgan ovozlarga 
mutanosib deputatlik mandatlarini qo‘lga 
kiritish imkoniyati yaratiladi.

Shu b i lan  b i rga,  say lovch i la r 
ovozlarini maksimal inobatga olish 
ta’minlanadi. Majoritar saylov tizimi 
asosida muvaffaqiyat qozona olmagan 
partiyalarga o‘zlari olgan ovozlarga 

mutanosib deputatlik o‘rinlarini olishga 
hamda jamiyatda haqiqiy ko‘ppartiyaviylik 
tizimini rivojlantirishga xizmat qiladi.

Shuningdek, deputatlar tarkibiga 
parlament faoliyatida ko‘proq samara 
keltiradigan, ma’lum bir sohada yetarli 
bilim va tajribaga ega bo‘lgan malakali 
mutaxassislarning saylanishi imkonini 
beradi. 

Mazkur saylov tizimi deputatlarning 
siyosiy part iyalar bi lan aloqalarni 
mustahkamlashga hamda part iya 
f a o l i y a t i d a  f a o l l i k  k o ‘ r s a t i s h g a 
undaydi.

Bundan tashqari, aralash saylov 
tizimida bo‘shab qolgan deputatlik 
o‘rinlari saylovlarda taqdim etilgan 
siyosiy part iyalarning ro‘yxatidagi 
nomzodlar hisobidan to‘ldiriladi. Bu esa 
saylovlarni o‘tkazish bilan bog‘liq Davlat 
byudjeti mablag‘lari sarfi qisqarishiga 
olib keladi.

Muxtasar aytganda, mamlakatimiz 
siyosiy hayotida saylov institutining o‘rni 
va roli nafaqat bugun, balki kelgusida 
ham yuksalib, ijtimoiy ahamiyati ortib 
boraveradi. Shu sababli, fuqarolarning 
siyosiy jarayonlarda, davlat va jamiyatni 
boshqarishda ishtirok etishining huquqiy 
asoslar i  va mexanizmlar in i  izchi l 
ravishda takomillashtirish demokratik 
islohotlarning ustuvor vazifalaridan biri 
sanaladi. Demak, mamlakat siyosiy 
maydonidagi partiyalarning ahamiyati va 
rolini yanada kuchaytirish, fuqarolarning 
davlat siyosiy jarayonlaridagi ishtirokini 
chin ma’noda his qilishiga qaratilgan 
saylov tizimi islohotlarini amalga oshirish 
vaqti kelmoqda.

Umida ZOKIROVA,
Oliy Majlis Qonunchilik palatasi 

deputati.

SAYLOV TIZIMINI TAKOMILLASHTIRISH — 
DEMOKRATIK ISLOHOTLARNING MUHIM BOSQICHI

Kuni kecha Oliy Majlis Qonunchilik palatasining navbatdagi majlisida 
bir guruh deputatlar tashabbusi bilan ishlab chiqilgan “O‘zbekiston 
Respublikasining ayrim qonun hujjatlariga saylov va referendum 
o‘tkazish tartibini yanada takomillashtirishga qaratilgan o‘zgartirish 
va qo‘shimchalar kiritish to‘g‘risida”gi O‘zbekiston Respublikasining 
Konstitutsiyaviy qonuni loyihasi birinchi o‘qishda qabul qilindi va 
jamoatchilik muhokamasiga qo‘yildi. Parlament saylovida aralash saylov 
tizimini joriy etish taklifi anchadan buyon ilgari surib kelingan va ayni 
damda ushbu tizimning tatbiq qilinishi jamiyatni demokratlashtirish 
uchun muhim qadam sanaladi.

Yangi qonun loyihasi

“O‘zbekiston Respublikasining Jinoyat 
va Jinoyat-protsessual kodekslariga 
hamda O‘zbekiston Respublikasining 
Ma’muriy javobgarlik to‘g‘risidagi kodeksiga 
o‘zgartirish va qo‘shimchalar kiritish 
haqida”gi qonun loyihasi jamoatchilikda 
katta qiziqish uyg‘otgan hujjatlardan biri 
bo‘ldi. 

Loyiha bilan internetda tovlamachilik, 
noqonuniy kripto-aktivlar aylanmasi 
va mayningi bilan shug‘ullanganlik 
uchun jinoiy javobgarlik belgilanishi 
nazarda tutilmoqda. Bundan tashqari, 
mobil qurilmaning xalqaro o‘ziga xos 
identifikatsiya kodini qonuniy ishlab 
chiqaruvchisining ruxsatisiz o‘zgartirish, 
shuningdek, ushbu maqsadda maxsus 
dasturlar ishlab chiqish, o‘tkazish yoki 
ulardan foydalanish uchun ma’muriy 
javobgarlik belgilanmoqda. 

Tasavvur qiling, kimdir mobil telefonini 
o‘g‘irlatib yoki yo‘qotib qo‘ydi. Shunda 
u shaxs tegishli idoraga telefonni topib 
berishlarini so‘rab, murojaat qiladi. Biroq 
unga qadar qaysidir “uddaburon” kimsa 
muayyan haq evaziga ushbu mobil 
telefonning IMEI kodi nusxasini maxsus 
dastur yordamida klonlashtirib olishga 
ulgurgan bo‘lsa, uning topilishi ehtimoli 
kamayadi. Amaldagi qonunchilikda esa 
mobil telefonlarning kodlarini noqonuniy 
ravishda nusxalashtirgan shaxslarga 
nisbatan huquqiy ta’sir chora ko‘rilishi 
belgilanmagan. Yuqoridagi qonun loyihasi 
qabul qilinib, kuchga kirsa, maxsus kodni 
“klonlashtirib” bergan huquqbuzarlar yoki 
ularning “sheriklari” qonunda belgilangan 
tartibda jazolanadigan bo‘ladi.

Deputatlar tomonidan ko‘rib chiqilgan 
“O‘zbekiston Respublikasining Jinoyat 
kodeksiga va O‘zbekiston Respublikasining 
Ma’muriy javobgar l ik  to ‘g ‘ r is idagi 

kodeksiga o‘zgartirish va qo‘shimchalar 
kir i t ish haqida”gi qonun loyihasini 
mediamakonda, ijtimoiy tarmoqlarda, 
aholi o‘rtasida qizg‘in muhokamalarga 
sabab bo‘lgan hujjatlardan biri, deyish 
mumkin. Ayni paytda ushbu qonun Oliy 
Majlis Senatining yaqinda bo‘lib o‘tgan 
yalpi majlisida senatorlar tomonidan 
ma’qullandi. 

Mazkur hujjat bilan nikohi qonunda 
belgilangan tartibda qayd etilmagan 
shaxslar o‘rtasida nikoh tuzishga doir 
diniy marosimni amalga oshirganlik 
uchun ma’muriy va jinoiy javobgarlik 
belgilanmoqda. 

Alohida qayd etish kerak, bugun ushbu 
masala har qachongidan dolzarb ahamiyatga 
ega. Chunki so‘nggi paytlarda respublikada 
faqatgina diniy rasm-rusumlarga binoan 
tuzilgan nikohlar soni va buning ortidan 
ko‘p xotinlik holatlari ortib borayotir. Bundan 
tashqari, reklama, ko‘ngilochar va tahliliy 
materiallar orqali ko‘p xotinlilik va uning 
“afzalliklari”ni targ‘ib qilish avj olmoqda. 
Buning oqibatida qonuniy nikohsiz tug‘ilgan 
bolalar soni ham oshgan. Xususan, 
2022-yilda respublika bo‘yicha 18 955 ta 
holatda tug‘ilgan chaqaloqlar yolg‘iz ona 
arizasi asosida qayd etilgan. 2021-yilda 
ushbu ko‘rsatkich 19 037 tani, 2020-yilda 
16 564 tani tashkil qilgan.

Nikoh belgilangan tartibda FHDY 
organlarida qayd etilmagani otalikni 
belgilash, aliment tayinlash, meros 
masalalariga oid turli xil muammolarni 
keltirib chiqarib, natijada fuqarolarda, 
ayniqsa, ayollarda davlatning huquqiy 
siyosatiga nisbatan bo‘lgan ishonchi 
yo‘qolishiga sabab bo‘lmoqda.

Shu nuqtai nazardan, ushbu qonunning 
qabul qilingani ayni muddao bo‘ldi. 

Bundan tashqari, Jinoyat va Ma’muriy 
javobgarlik to‘g‘risidagi kodekslarga 
milliy, irqiy, etnik yoki diniy mansubligiga 
qarab bir toifa fuqarolarning boshqa toifa 
fuqarolardan ustunligini yoki nuqsonli 

ekanligini targ‘ib qilganlik uchun ham 
ma’muriy va jinoiy javobgarlik nazarda 
tutilmoqda.

Shuningdek, jamoat joylarida shaxsni 
identifikatsiya qilish imkonini bermaydigan 
darajada yuzini to‘sgan holda bo‘lganlik 
uchun ma’muriy javobgarlik chorasi 
kiritilmoqda. Bu jamoat tartibini saqlash 
bo‘yicha ko‘rilayotgan choralar, xususan 
“Xavfsiz shahar” konsepsiyasi doirasida joriy 
etilgan axborot dasturlarining samaradorligini 
yanada oshirishga xizmat qiladi.

Ushbu hujjat fuqarolarning e’tiqod 
erkinligiga aslo daxl qilmaydi, aksincha, 
jamiyatda millatlararo totuvlikni, diniy 
bag‘rikenglikni yanada mustahkamlashga 
hamda xotin-qizlar va bolalar huquqlarini 
ishonchli himoya qilishda muhim ahamiyat 
kasb etadi. 

Qonunchilik palatasining bir guruh 
deputatlari tomonidan Oliy Majlis palatalari 
faoliyati va vakolatlarini kengaytirishga 
qaratilgan “O‘zbekiston Respublikasining 
ayrim qonun hujjatlariga o‘zgartirish va 
qo‘shimchalar kiritish to‘g‘risida”gi qonun 
loyihasi ishlab chiqildi va quyi palatada 
birinchi o‘qishda qabul qilindi. 

Keng jamoatchilikning qiziqishi va 
savollariga sabab bo‘lgan qonun loyihasi 
bilan 14 ta qonunga (shu jumladan, 
Saylov kodeksiga) tegishli o‘zgartirish va 
qo‘shimchalar kiritilmoqda.

Eng avva lo ,  qonun loy ihas ida 
parlament palatalarining hamda qonun 
ijodkorligi faoliyatini tartibga soluvchi 
qonunlarni yangi tahrirdagi Konstitutsiyaga 
muvofiqlashtirishga qaratilgan normalar 
o‘z aksini topgan. 

Shuningdek, 100 ming nafardan kam 
bo‘lmagan fuqarolar, Senat, Ombudsman 
va Markaziy saylov komissiyasi qonunchilik 
takliflarini Qonunchilik palatasiga kiritishga 
haqli ekanligi mustahkamlanmoqda. 
Shuningdek, par lament tekshiruvi 

Qonunchilik palatasi deputatlari va 
Senat a’zolari orasidan  tenglik asosida 
tuziladigan birgalikdagi maxsus komissiya 
tomonidan o‘tkazilishi ko‘zda tutilmoqda.

Q o n u n c h i l i k  p a l a t a s i  S p i k e r i 
o‘r inbosarlari soni 7 tadan 2 taga 
qisqartirilmoqda. Bunda Spikerning 
o‘rinbosarlari fraksiya a’zosi bo‘lishi 
mumkin emasligi hamda lavozimda 
bo‘lish davrida siyosiy partiyadagi a’zolikni 
to‘xtatib turishi belgilanmoqda. Bu norma 
dastavval fraksiyalarda ko‘ri lganda 
qizg‘in muhokamalarga sabab bo‘lgandi. 
Qonun tashabbuskorlari esa uning bugun 
mamlakatda olib borilayotgan ma’muriy 
islohotlarga mosligi nuqtai nazaridan 
yondashib, bu fraksiyalar o‘z faoliyatlarini 
yanada samarali tashkil etish, Spiker 
o‘rinbosarlarining xolisligini ta’minlashga 
xizmat qilishini qayd etgandi. 

Shuningdek, Qonunchilik palatasi va 
Senatning o‘zini o‘zi tarqatib yuborish 
vakolati ular faoliyatiga oid qonunlarda 
ham aks ettirilmoqda. Bunday holatda 
Qonunchilik palatasiga yangi saylov 2 oy 
mobaynida o‘tkaziladi, Senatning yangi 
tarkibi esa 1 oy mobaynida shakllantiriladi. 

Qonun loyihasida ijtimoiy tarmoqlarda 
ko‘plab savol larga sabab bo‘ lgan 
jihatlar, xususan, Senat a’zolari soni va 
qo‘mitalar nomini hamda Qonunchilik 
palatasi Spikerining o‘rinbosarlari soni 
va maqomini belgilovchi qoidalarni 
2024-yilda navbatdagi chaqiriqdagi Oliy 
Majlis palatalari ishi boshlanganidan keyin 
amalga kiritish taklif etilmoqda.

Qonun loyihasi normativ-huquqiy 
hujjatlar loyihalari muhokamasi portali 
hamda Qonunchilik palatasining rasmiy 
veb-saytiga joylashtirilgan bo‘lib, shu 
kunlarda loyiha yuzasidan ko‘plab takliflar 
bildirilmoqda. Taklif va mulohazalarni qabul 
qilish muddati 2023-yil 28-sentabrdan 
14-oktabrgacha etib belgilangan.

Qonunchilik 
palatasi 

qo‘mitalarida

QISQA 
SATRLARDA

KUZNING ILK OYI 
NATIJALARI TAHLILI

Yakuniga yetgan sentyabr oyi Oliy Majlis Qonunchilik 
palatasining qonun ijodkorligi faoliyati har tomonlama qizg‘in 
munozara va samarali tortishuvlarga boy o‘tgan oy sifatida tarixda 
qoladi. Bu bejiz emas. Chunki o‘tgan oyda aholini o‘ylantirayotgan 
masalalarga javob bo‘ladigan bir qator qonun loyihalari ko‘rib 
chiqildi va qabul qilindi. Sharhimizda ularning eng muhimlariga 
to‘xtalib o‘tamiz.

Sharh

Umuman aytganda, kuz faslining ilk oyida parlament quyi palatasida davlat 
boshqaruvi, tadbirkorlik, ijtimoiy himoya, gender tenglikni ta’minlash va boshqa 
ko‘plab sohalar rivojiga oid muhim hujjatlar ko‘rib chiqildi. Joriy oktabr oyida ham 
xalqimiz hayotini yanada yaxshilashga qaratilgan bir qator qonun loyihalarini 
muhokamalardan o‘tkazish ko‘zda tutilgan bo‘lib, ayni paytda bu borada quyi palatada 
ishlar qizg‘in kechmoqda. 

Madina FARMONOVA,
Oliy Majlis Qonunchilik palatasi

Parlament axborot markazi rahbari o‘rinbosari.

chuqu r lash t i r i l gan  t i bb i y 
ko‘rikdan o‘tkazilib, ularning 
311 nafari zarur dori-darmonlar, 
oziq-ovqat, poyabzal bilan 
ta’minlangan hamda 370 nafari 
sanatoriylarga yuborilgan, 599 
nafariga reabilitatsiya vositalari 
taqdim etilgan.

Shu kabi yutuqlar barobarida, 
bir qator xato va kamchiliklarga 
yo‘l qo‘yilayotganligi ham aytib 
o‘tildi. 

Ayrim tuman va shaharlarda 
homilador va yosh bolali ayollarni 
yod preparati bilan ta’minlash 
ishlari talab darajasida emas. 
X u s u s a n ,  Q o r o v u l b o z o r 
tumanida belgilangan reja — 

20, Kogon shahrida — 32, 
Romitan tumanida esa 50 foizga 
bajarilgan, xolos.

“ A y o l l a r  d a f t a r i ” d a g i 
i s h s i z  x o t i n - q i z l a r 
b a n d l i g i n i  t a ’ m i n l a s h d a 
tegishl i  bo‘ l imlarning o‘rni 
unchalik sezilmaydi. Ishsiz 
26 ming 369 nafar  xot in-
qizdan 9 foizining bandligi 
ta’minlangani ham shundan 
dalolat beradi. Shu yilning 
1-sentabr  ho la t iga Xot in-
qizlar tadbirkorlik markazida 
o‘qigan 3 ming 522 nafar opa-
singillarimizdan 25 foizining 
bandligi ta’minlangan.

So‘ngra majl isda Jizzax 
viloyatida ayollarni ish bilan 
ta’minlash, ishsiz xotin-qizlarni 
mehnat bozorida talab yuqori 
bo‘lgan kasb-hunarlarga o‘qitish, 
ularni tadbirkorlikka jalb qilish 
bo‘yicha amalga oshirilayotgan 
ishlar holati ko‘rib chiqildi.

Qayd etilganidek, viloyatda 
joriy yilning hisobot davrida 
Kambag‘allikni qisqartirish va 
bandlik bo‘limlariga ish so‘rab 
murojaat qilgan va ro‘yxatga 
olingan xotin-qizlar soni 15 
ming 958 nafarni tashkil etdi. 
Ulardan 8 ming 624 nafari 

ishga joylashtirildi, 4 ming 675 
nafari kasbga o‘qishga yuborildi, 
yana 2 ming 556 nafari jamoat 
ishlariga jalb qilingan, 103 
nafariga esa ishsizlik nafaqasi 
tayinlangan.

Shularga mos ravishda joriy 
yilning 8 oy davomida xorijdan 
qaytgan 3 ming 409 xotin-
qizning 1 ming 954 nafarining 
bandligi ta’minlangan. Shundan 
375 nafari kasb-hunarga o‘qitildi, 
363 nafariga o‘zini o‘zi band 
qilishda ko‘maklashildi hamda 1 
ming 88 nafari o‘zi mustaqil va 
norasmiy sektorda ish bilan band 
bo‘ldi. Ayni chog‘da 14 ming 
742 nafar xotin-qizga hududiy 
tijorat banklari tomonidan “Har 
bir oila — tadbirkor” dasturi 
doirasida 185 mlrd. 600 mln. 
so‘m miqdorida imtiyozli kreditlar 
ajratilgan.

Y i g ‘ i l i s h d a  m u a y y a n 
kamchil iklarga ham e’tibor 
qaratildi. 

Viloyat bo‘yicha o‘tkazilgan 
102 ta mehnat yarmarkasida 2 
021 ta korxona tomonidan 11 505 
ta bo‘sh ish o‘rni taklif etilgan. 
Amalda shu bo‘sh ish o‘rinlariga 
2 ming 353 nafar fuqaro ishga 
joylashtirilgan bo‘lib, vakant 

joylarning bor-yo‘g‘i 20 foizidan 
unumli foydalanilgan.

Kambag‘allikni qisqartirish 
va bandlik bo‘limlari tomonidan 
“ayollar daftari”ga kiritilgan 
ishsiz xotin-qizlarni doimiy ishga 
joylashtirish bo‘yicha ko‘rsatilgan 
xizmatlar ulushi juda past 
darajada qolmoqda.

Har ikki viloyatda olib borilgan 
o‘rganish natijalarida aniqlangan 
kamchiliklarni bartaraf etish 
yuzasidan “Yo‘l xaritasi” ishlab 
chiqi ldi .  Unda belgi langan 
vazifalar va topshiriqlarni o‘z 
vaqtida, puxta va sifatli bajarish 
yuzasidan mas’ullarga tegishli 
ko‘rsatmalar berildi.

S h u n i n g d e k ,  x a l q 
deputatlari viloyat Kengashlari 
deputat lar iga ayol larni ish 
bilan ta’minlash, ishsiz xotin-
qizlarni mehnat bozorida talab 
yuqori bo‘lgan kasb-hunarlarga 
o‘qitish ishlarini monitoring 
qilib borish, bajarilishi lozim 
bo ‘ lgan  vaz i fa la r  us t idan 
qat’ iy deputatl ik nazoratini 
o‘rnatish, bu jarayondan keng 
jamoatchilikni xabardor qilib 
borish tavsiya qilindi.

“Xalq so‘zi”.

KAMCHILIKLAR “YO‘L XARITASI” ASOSIDA BARTARAF QILINADI
Oliy Majlis Senati Xotin-qizlar va gender tenglik 

masalalari qo‘mitasi hamda xalq deputatlari Buxoro va 
Jizzax viloyatlari Kengashlarining qo‘shma majlisi bo‘lib 
o‘tdi.

Unda Senatning Xotin-qizlar va gender tenglik 
masalalari qo‘mitasi tomonidan Buxoro viloyatida xotin-
qizlar muammolarini tizimli ravishda hal etish va ularni 
ijtimoiy qo‘llab-quvvatlash, Jizzax viloyatida ayollar 
bandligini ta’minlash samaradorligini oshirish borasida 
olib borilgan ishlar holatini o‘rganish yakunlari tahlildan 
o‘tkazildi.

Qo‘shma majlis

SAYLOV TIZIMI:

Majoritar saylov tizimi — 79 ta xorijiy davlatning vakillik 
organlari ushbu tizim (Buyuk Britaniya, AQSH, Fransiya, 
Kanada, Hindiston va boshqalar) asosida shakllanib kelmoqda.

Proporsional saylov tizimi — 75 ta xorijiy davlatda (Avstriya, 
Italiya, Braziliya, Niderlandiya, Shvetsiya, Finlyandiya, Turkiya, 
Isroil va boshqalar) joriy etilgan. 

Aralash saylov tizimi — dunyoning 36 ta mamlakatida 
(Yaponiya, Germaniya, Vengriya, Yangi Zelandiya, Belgiya, 
Meksika, Ispaniya, Koreya Respublikasi, Ukraina, Qozog‘iston 
va boshqalarda) mavjud.

“ A N U G A —  2 0 2 3 ”  x a l q a r o 
ko‘rgazmasining ayrim ishtirokchi 
va mehmonlari “Dunyo” axborot 
agentligi muxbiriga o‘z taassurotlari 
va qishloq xo‘jaligi sohasida o‘zbek 
kompaniyalari bilan hamkorlikning 
istiqbollari haqida fikr-mulohazalarini 
bildirdi.

Ilyas GYUJLYU, 
Germaniyaning “Goldcliff 
Stark” kompaniyasi rahbari:
— Yaqinda Bosh konsullikning 

tavs iyas i  b i lan O‘zbek is tonga 
borganim, bugun esa mamlakatingiz 
milliy stendi bilan tanishganimdan 
mamnunman.

O‘zbekistonlik tadbirkorlarning 
yuksak malakasi va taqdim etgan 
mahsulotlari sifatining yuqoriligiga yana 
bir bor amin bo‘ldim. Mamlakatingiz 
ishbilarmonlari bilan uzoq muddatli 
biznes hamkorlikni yo‘lga qo‘yishdan 
juda manfaatdormiz. 

Biz O‘zbekistonning qishloq 
xo‘jaligi sohasidagi ulkan salohiyatini 
yetarlicha o‘rgandik. Mamlakat mayiz, 
o‘rik, bodom, anjir va boshqa turli 
xil quritilgan mevalarning asosiy 
ish lab  ch iqaruvch i la r idan b i r i 
hisoblanadi. Ular juda mazali va 
rivojlangan mamlakatlar bozorlarining 
standartlariga javob beradi. Biz o‘zaro 
hamkorlikda O‘zbekistondan Yevropa 

Ittifoqiga mahsulot eksport qilishimiz 
mumkin.

Axmet ChETINKAYA,
Germaniyaning “Ahinur 
Natur Food GmbH” ulgurji va 
chakana savdo kompaniyasi 
boshqaruvchi direktori:
— Bugun biz o ‘zbekistonl ik 

mutaxassislar bilan agrosanoat 
sohasidagi hamkorlikning istiqbolli 
yo‘nalishlarini atroflicha muhokama 
qildik. Ishonchimiz komilki, meva-
sabzavotni qayta ishlash sohasida 
sheriklikni rivojlantirish uchun katta 
salohiyat mavjud. Shu bois biz 
O‘zbekiston kompaniyalari bilan uzoq 
muddatli hamkorlikni yo‘lga qo‘yishga 
tayyormiz. O‘zbekiston bo‘lmasiga 
kelib, quyoshli yurtingizda yetishtirilgan 
noz-ne’matlar bilan qiziqqan ko‘plab 
ishtirokchi va mehmonlarni ko‘rish 
juda yoqimli bo‘ldi. Menimcha, bu 
mahsulotlarni reklama qilishning eng 
yaxshi usuli hisoblanadi. 

O‘zbekiston xalqaro meva-sabzavot 
bozor ida muhim ekspor tch iga 
aylanmoqda. Shu munosabat bilan, 
2021-yilda O‘zbekistonga “GSP+” 
umumiy  im t i yoz la r  t i z im in ing 
benefitsiar mamlakati maqomini olgani 
yangi imkoniyatlar eshigini ochmoqda.

“Dunyo” AA.
Kyoln

O‘TMISH VA KELAJAKNI BOG‘LOVCHI
MUSTAHKAM KO‘PRIK

Bu haqda soatlab so‘zlasa 
bo‘ladi. Hovliqma kishini 
“o‘pka” deydilar. Ardoqli 

bolasini “ko‘zimning oq-u qorasi” 
deb suyadi. Ishongan kishisiga “o‘ng 
qo‘lim” desa, “chap qo‘l” — nojoiz 
harakatning timsoli. Bir qorindan 
talashib tushganlarni jigarlar deyishadi 
dedik, ammo jigar bilan qarindosh 
o‘rtasida bir-ikki avlod bor — aka-
singildan tarqaganlar qarindosh, bir 
onaning bolalari jigar bo‘ladi.

Zavq, manzara, 
ohangning tamg‘asi

Til imiz tabiatni  o‘z bag‘r iga 
singdirgan va uni to‘la aks ettirgan 
yagona til bo‘lsa, ajabmas. Hech 
bir tilda “vizillamoq” degan so‘z 
uchayotgan ari tovushiga bunchalar 
yaqin emas. “Suv” so‘zi suvning naq 
o‘zini ifoda etadi, qadimgi turkiy tilda 
qo‘shinni ham “su” deb atashgan, 
“sulamoq” — “qo‘shin tortmoq” 
mazmunida bo‘lgan. “Chug‘urlamoq” 
qaysi tilda tongda yoki shomda 
shovqin ko‘targan qushlar tovushini 
bunchalar aniq ifodalaydi, “ulimoq” 
so‘zi uliyotgan jonivorning sasiga 
bunchalik mos?!

Ona tilimiz jonliqlarning ma’lum 
paytdagi holatini ham aniq tasvirlab 
beradi. Misol uchun, kuchuklarga 
nisbatan: “hurmoq”,  “u l imoq”, 
“g ‘ i ngsh imoq” ,  “ang i l l amoq” , 
“vangillamoq” degan so‘zlar qo‘llaniladi. 
Shu beshta so‘zda hayvonning butun 
xususiyati mujassam, ya’ni “hurmoq” 
— qo‘riqlashi kerak bo‘lgan hududga 
kirib qolgan jon egasiga qaratilgan 
tahdidli tovush, “ulimoq”

— eskilarning aytishicha, jonivorning 
Xudoga nolasi, “g‘ingshimoq” — bir 
nima so‘rash, “angillamoq” — joni 
og‘riganini bildirsa, “vangillamoq”

— joni og‘rib, tiraqaylab qochishini 
anglatadi.

 Dov-daraxtga ham shunchalar 
ta’rif bor. Urug‘ nish urib, ko‘kardi, 
yaproq yozib, gul ochdi. “Nish” degan 
so‘zning aniqligini ko‘ring! Ari nishiga 
qanchalar o‘xshash! “Ko‘karmoq” 
— nish ko‘klab chiqdi, yashil tus 
oldi. Yaproq yozishini aytmaysizmi, 
har bir kurtak ichidagi yaproq avval 
g‘ijim bo‘ladi, ana o‘shaning yozilib-
tekislanishini “yaproq yozdi” deyiladi. 
“Gul ochdi”

— kurtak ichida yashirin g‘ijim 
shoyining to‘ni yechilib, o‘zi ko‘rindi, 
ya’ni ochildi...

Bularning barchasi o‘zbek xalqi 
tabiat bilan bir jon-u tan bo‘lib yashab 
kelayotganini ko‘rsatadi.

“Shitirlash” so‘zidagi barglarning 
bir-biriga tegishidan hosil bo‘lgan 
tovushni qaysi til bunchalar aniq 
ifodalaydi?! Yoki qo‘polday ko‘ringan 
“momaqaldiroq” so‘zini oling: uning 
ketma-ket besh bo‘g‘ini ko‘k yuzidagi 
bulutlarning bir-biriga mingashib 
kelishini, yomg‘ir isini va shamolini, 
hal i  hozir yana gumburlashini 
ifodalamaydimi?! “Chaqmoq” so‘zining 
chaqmoq kabi qisqa va shiddatliligini 
ko‘ring! “Dengiz” so‘zida to‘lqin bor, 
u ust-ustiga mingashib kelayotgan 
to‘lqinlarni namoyon qilsa, “ko‘l” 
so‘zida tinch va sokin ohang bor.

Qirdagi o‘tlar shitirini, haydar 
shamolning g‘uvillashlarini, xavotirga 
tushgan qush qanotlarining sasini, 
islarini tuyish uchun so‘zlarimizni bir-bir 
qo‘lga olib, “ta’mini totish” kerak. Shunda 

uning sehrli oyna kabi borliqni ajoyib bir 
tarzda akslantirishini ko‘rsa bo‘ladi.

Xullas, ti l imizdagi “kul” so‘zi 
kuldiradi, “yig‘i” so‘zi yig‘latadi, “gul” 
so‘zi qalbimizda gul ochadi, “ko‘ngil” 
so‘zi quyoshday nur sochadi. 

Undagi yana bir ajoyib xususiyat 
— “qolmoq” va “ketmoq” fe’llaridir. 
Fe’lning sifatga bog‘lanishi juda kam 
uchraydigan hodisa, bu ajoyib til uni 
shunday go‘zallashtirib bog‘laydiki, 
hayron bo‘lasiz. Misol uchun: “hayron 
qoldim” iborasi til qoidalariga sira to‘g‘ri 
kelmasa-da, asrlar bo‘yi qo‘llanib 
kelinmoqda. “Yaxshi ko‘rib qoldim” deb 
iqror bo‘ladi bir bo‘z yigitcha kimgadir. 
Bu — faqat o‘zbeklargagina xos ibora, 
uning mazmunini bilmaydiganlar 
“ko‘zi o‘tkir ekan-da”, deb qo‘yaqoladi, 
“yaxshi ko‘rish” — “yaxshi deb saylab 
olish”ni bildiradi. “Falonchi ketib 
qoldi”, deb arz-hol qiladi boshqasi. 
Xato ko‘ringan shu birlikni buzib, 
“ketdi”, “hayratlandi” desak, mazmun 

ham buziladi, “hayron qolmoq” 
— “hayronligicha qolavermoq”ni 
anglatadi.

Tilimiz bir necha ming yil davomida 
shoir-u adiblarimiz, xalqimiz guvoh 
bo‘lgan va diqqat qaratgan har bir 
zavq, manzara, ohangning tamg‘asi, 
muazzam va muhtasham bir fe’l-atvor 
o‘lchovi, nazokat va mehr xazinasidir. 
Bu tilda yaratilgan o‘ta go‘zal va 
nazokatli, qiymati tengsiz asarlar shu 
sababdan ham ardoqlab kelinmoqda.

Jahongashta so‘zlar
Tilimizning kuch-qudratini undan 

boshqa tilga o‘tgan so‘zlar ham 
yaqqol ko‘rsatib turadi. Biron-bir xalq, 
agar o‘z tilida shunday so‘z bo‘lsa, 
nega boshqa ulusning so‘zini olsin? 
So‘zlarimizning boshqa tillarga o‘tishi 
— ular ifodalagan mazmunlarning 
o‘sha ulus tilida mavjud emasligini, 
o‘z uluslarimizda yashab kelganini 
bildiradi. Keling, ko‘hna tarix oralab, 
ona tilimizdan xitoychaga o‘tgan 
so‘zlarga razm solaylik.

Qadimgi xitoy tiliga turkiydan o‘tgan 
so‘zlarning eng boshida “xon” va 
“xoqon” so‘zlari keladi. Chin kishilari 
uni “xan” tarzida qo‘llashgan.

O‘tovning yog‘ochi “xana” deyilgan, 
bu xitoy tiliga “qana” bo‘lib o‘tgan va 
“devor qanoti” mazmunida qo‘llaniladi. 
Ayni so‘z uyg‘urchada “xanik”, ya’ni 
“xandaq” mazmuniga ega bo‘lgan.

“Tinglamoq” so‘zi xitoychada “ting” 
o‘laroq qo‘llaniladi va “eshitmoq, 
t i n g l a m o q ,  t u y m o q ,  o ‘ g i t g a 
bo‘ysunmoq, bir so‘zni qabul qilmoq” 
ma’nosini beradi. Qo‘ychi — qo‘ychi, 
cho‘pon; suruv — suru, Tangri — tegri, 
to‘ng‘imoq, do‘nmoq — xitoychadagi 
“do‘n” kalimasining mazmuni — 
do‘nmoq, sovuq qotmoq; xotin — 
kedun... Xitoyshunoslar bu ro‘yxatga 
yana allaqancha so‘zlarni qo‘sha 
olishadi.

Qadimgi tillardan biri hisoblangan 

ibroniychaga o‘tgan so‘zlarimizga 
qaraylik, ular olimlar Kleyn va Rozental 
tuzgan lug‘atlarda keltirilgan: bek 
— bek, to‘g‘ri — dug‘ri, xon — xon, 
qatiq — kutih, qorako‘z — karakoz, 
qoraquloq — karakal, qozoq — kozak 
(ko‘chmanchi), kabob — kabob, 
ko‘shk — kiosk, mangal — mangal, 
shish — shish (six), to‘rva — teorbo, 
tanbal — tembel, yog‘urt (yo‘g‘irmoq) 
— yogurt, yo‘q — yo‘q...

Eski mo‘g‘ulcha bilan taqqoslasak 
ham o‘zaro esh kalimalarga duch 
kelamiz: ont, bitik, bo‘ksa, bug‘u, ot, 
axta, er, mangu, subut, to‘ra, navkar 
(nukar), em, eson...

Tilimizdan ruschaga esa yuzlab 
so‘zlar o‘tgan. Ulardan ayrimlari 
ushbulardir: izyum — uzum; kabachok 
— qovoq; aliy — ol rang; bashmak 
— boshmoq, choriq; buxarka — 
buxoro kishilari kiygan bo‘rk; kinyuk 
— ko‘ynak, ko‘ylak; kinjal — xanjar; 
chapan — chopon; berkut — burgut; 

beygir — bayg‘ir, ayg‘ir; barsuk — 
bo‘rsiq; argamak — arg‘umoq; div 
— dev; karakush — qoraqush; karga 
— qarg‘a; kizyak — tezak; chulan — 
bo‘lma devor; tovar — tovar, yeralash 
— aralash...

Hatto “Xitoy” so‘zining paydo 
bo‘lishiga ham turkiylar sababchi 
deydilar. Bundan 1200-yil burun Chin 
(bugungi Xitoy) va Koguryo (bugungi 
Koreya) biqinida qitanlar yashashgan. 
Rus tiliga “kitay” deb o‘tgan bu qabila 
ko‘chmanchi turkiy ulus bo‘lib, ularning 
ayrim avlodlari hozir Samarqand va 
Jizzaxda yashab kelishmoqda. Ayni 
o‘sha qitanlar tufayli butun dunyoda va 
eski tilimizda turkiylarning “Chin” deb 
atalgan mamlakati ruschada “Kitay” 
deb nom olgan.

Bu ro‘yxatni yana uzoq davom 
ettirsak bo‘ladi. Jahongashta so‘zlarimiz 
sanog‘i adoqsiz ekan, unga kirib kelgan 
fors, arab, hind, yunon va Yevropa 
xalqlari lug‘at birliklarini ham qo‘shsak, 
u holda o‘zbek tilining tarixi, bo‘y-basti 
naqadar yuksakligi, boshqacha ta’bir 
bilan aytganda, bor qudrati va savlati 
to‘la namoyon bo‘ladi.

Qadimiy va navqiron
Zamonaviy so‘zlarsiz til taraqqiy 

etmaydi, albatta. Eng rivojlangan 
xalqlar ham davr atamalarining 
yangi-yangilarini o‘ylab topishmoqda. 
Chunki yangi atama ortida yangilik, 
kashfiyot turadi. Shu sababli o‘sha 
yangilik kirib borgan xalqlar yangi 
so‘z topishga majbur qolishmoqda. 
Aytayl ik,  “ invest i ts iya” so‘z ini 
turklar “yatirim”, ya’ni “yotqizmoq” 
ma’nosida istiloh qilishgan bo‘lsa, 
bizlar rasmiy hujjatlarda aynan 
“investitsiya” ko‘rinishida qo‘llab 
kelmoqdamiz. Biroq tadbirkorlarimiz 
bu so‘zni allaqachon “pul yotqizish”, 
“pul kiritish”ga aylantirib olishgan. 
Yoki yuk tashish xizmatidagi kishilar 
“biron joyga yuk yubordim” demasdan, 

“yuk urdim” deyishadi. Xalqona 
so‘zlashuvda o‘zbekona bunday 
qo‘llanmalar anchagina. Tibbiyotda 
qo‘llaniladigan kapsula dorisini xalq 
“bomba dori” deb nomlab olganiga 
qoyil qolmay iloj yo‘q.

Messenjerlarda fotosurat yoki fayl 
yuborish, ayrim ilovalarda pul o‘tkazish 
xizmati bor, uni odamlar “rasm yoki 
pul tashlavoring” deb allaqachon 
o‘zbekchalashtirib qo‘yishgan. 

Bundan 5500-yil avvalgi shumer 
sopol parchalaridagi so‘zlarning 168 
tasi bugungi tilimizda ham yashab 
kelayotgan so‘zlardan iborat ekani 
isbotlangan. Olimlar bu borada ikkiga 
bo‘linishgan, bir toifasi shumer tili 
turkiy oilaga mansub desa, boshqa 
bir  guruhi  mansub emas deb 
bahslashishadi. Gap “Gilgamish” 
dostoni haqida borayotgani ma’lum. 
Uni “Bilgamish” deb ham atashadi.

Qadimgi shumer madaniyatining bu 
osori atiqasidagi qahramonlik, el-yurt 
uchun fidoyilik, mehr va muhabbat kabi 
mavzular xalqimizning dostonlarida 
i lgari suri lgan g‘oyalarga juda 
o‘xshash. Lekin gap shumerlarning 
turkiy bo‘lib-bo‘lmagani ustida ham 
emas. Ular o‘z holicha bir xalq bo‘lsa 
bordir, ammo buncha so‘zning qadimgi 
shumer tilida uchrashi — eng kamida, 
shumerlar bilan yonma-yon yana 
bir qudratli ulus yashaganini, uning 
yuzlab so‘zlari shumer tiliga o‘tib 
qolganini bildiradi: yarim — yarim, 
chaqa — chaqa, bola chaqa, cho‘pon 
— cho‘pon, sunmoq — sunmoq, 
uzatmoq, qiz — qiz, qush — qush, 
yer — yer, yor — yor (yormoq), yog‘ 
— yog‘ (yog‘moq), eshik — eshik, ish 
— ish, yip — ip... va hokazo. 

Miloddan avvalgi ikkinchi yuz yillikda 
turkiy elatlardan biri — xunlarning 
hukmdori Botir Tangriqut yashab 
o‘tgan. Xunlarning bir shoxchasi 
bugungi Vengriyaga, ya’ni Mojoriston 
o‘lkasiga borib taqaladi. Botir Tangriqut 
esa “O‘g‘uzxon” dostonining prototipi 
hisoblanadi. Botir Tangriqut — birinchi 
bo‘lib muntazam armiya tuzgan, 
qo‘shinni yetti bo‘lakka bo‘lgan va temir 
intizom joriy qilgan xoqondir. Tangriqut 
zamonasidan qolgan bunday tuzilma 
to Zahiriddin Muhammad Bobur 
zamonasigacha amal qilib kelgan. 
Shu sababli milliy armiyamizning 
tarixini hech ikkilanmay 2200-yil deya 
olamiz. Qo‘shin tuzilmasiga diqqat 
qarataylik: olddagi ilg‘or saf “qorovul” 
deb atalgan. Uning ortida yosh, 
epchil, o‘zini ko‘rsatishni istaydigan 
yigitlardan iborat “yarovul” (“hirovul”) 
o‘rin olgan. O‘ng qanot “burong‘or”, 
so‘l qanot “javong‘or” deb atalgan, 
bularning barchasi bir-biridan ko‘z 
yetadigan oraliqda yurishgan. Xoqon 
bo‘lugining nomi “Qo‘l”, undan ortda 
“o‘kcha” va “buxtarma” bo‘luklari o‘rin 
olgan. U tuzilmadan bugungacha ikki 
so‘z saqlanib kelmoqda — “qorovul” 
va “o‘kcha”. Lekin mazmuni o‘zgarib, 
qorovul qo‘riqchiga aylangan, o‘kcha 
esa qo‘shin tuzilmasidan tushib qolib, 
tilimizda hali-hanuz oyoq poychasining 
orqa tomoni sifatida qo‘llanilyapti.

Turkiylarning ona daryolaridan 
biri — Yenisey bo‘ylaridan topilgan 

Oltinko‘l bitigiga diqqat qilaylik: 
“Biz to‘rt ini edik. Bizni o‘lim ajratdi, 
yo‘qotdi. Oltin o‘rdak, yosh kiyikni 
yo‘qot, yig‘lat, qichqirtir. Dovrug‘idan 
barsim yo‘qola bordi. O‘n oy eltdi 
onama-a, tug‘di elimga dovruq uchun. 
Men yashadim. Elim o‘kinchiga, qalin 
yoviga qarshilashib o‘limga tik bordim, 
yo‘qoldim...”

Bu tavsiflar ulus erlarining fidoyiligini, 
el-ulusiga so‘ngsiz muhabbatini, 
jasurligini bildirmaydimi?!

Yoki ushbu qahramonlik bitigini 
ko‘ring: “Tengri kuch berduk uchun 
Kangim qag‘an so‘si bo‘ritek ermis. 
Yag‘isi koyteg ermis...”, ya’ni: “Tangri 
kuch bergani uchun otam xoqon 
kuchli bo‘ridek emish. Yog‘iysi qo‘ydek 
emish...” (Abdurashid Abdurahmonov, 
“Turk iy  adabiyotn ing qadimiy 
qatlamlari”). Xalq ruhiyati, qalbi shu 
so‘zlarda aniq ifodalangan emasmi?!

O‘zbek tilining cheksiz dengizidan 
bir nechagina durni olib tomosha qilgan 
bo‘lsak-da, uning tovlanishlariga 
mahliyo bo‘lmay iloj yo‘q. Shunday 
tengsiz, shunday ajoyib, to‘g‘ri elning 
o‘ziday to‘g‘ri so‘zlarini sevmay iloj 
bormikan? Xalqimiz yaratuvchi xalq 
ekanini allaqachon olam ahliga 
isbotlab qo‘ygan, endilikda “Milliy 
tiklanishdan — milliy yuksalish sari” 
degan chorlov ostida o‘zining yorqin 
orzu-niyatlarining ro‘yobi tomon sabot 
va matonat bilan ilgarilab bormoqda.

Shevalar —
lug‘at boyligimiz

Mustamlaka davr ida o‘zbek 
ti l i  qanchalar kamsiti lgani, uni 
buzib-chalkashtirib, yo‘qotishga 
urinilgani yodimizda, albatta. Jadid 
bobolarimizning davlatchilik orzusi 
bilan birga, ona tilimizning davlat 
tili sifatida mavqeining yuksalishi 
ro‘yobga chiqmoqda. Yangi tadqiqotlar, 
izlanishlar davom ettiri lmoqda, 
davlat idoralari to‘la davlat tilida ish 
yuritishga o‘tmoqda, yangi atamalar 
va iboralarning lug‘atlari yaratilmoqda. 
Bu, albatta, davlatimiz rahbari 
Shavkat Mirziyoyevning tashabbusi 
va hukumatimiz e’tibori tufayli amalga 
oshmoqda. 

Endilikda ayni shu e’tibor tufayli, 
tarix bo‘ylab sochilib ketgan, “eskirgan” 
deya sandiqqa uloqtirilgan, unutilgan 
so‘zlarimiz, bugungi kunimizda 
qo‘l lanib-qo‘l lanilmayotganidan 
qat’i nazar, tadqiq qilinishi, lug‘atlar 
tarzida kitoblarga joylanishi zarur. 
Bunga og‘zaki va yozma adabiyotimiz 
durdonalari, xalqimizning so‘zlashuv 
tili manba bo‘lib xizmat qiladi.

Shu bilan birga, mamlakatimiz shahar va qishloqlaridagi shevalar bag‘rida 
yashiringan asl so‘zlarimizni ham lug‘atlarga muhrlashimiz kerak. Vaqti 
kelib ona tilimiz mintaqa tili, ilm tili, badiiyat tili, xalqlararo muloqot tiliga 
aylanganida, u so‘zlar, albatta, o‘z e’tirofini topishi va qaytadan jonlangan 
tilimiz bag‘rida, yangi istiloh, so‘z va iboralar bilan birga, elimizga, xalqimizga 
xizmat qilishi, shubhasiz.

Isajon SULTON,
oliy ta’lim, fan va innovatsiyalar vazirining davlat tili

masalalari bo‘yicha maslahatchisi, O‘zbekiston xalq yozuvchisi.

Notiq dedi:
“Taqdir shul,
Bu jahoniy iroda.
Tillar yo‘qolur butkul,
Bir til qolur dunyoda”.
 

“Ey voiz, pastga tushgin,
Bu gap chiqdi qayerdan!”
Navoiy bilan Pushkin
Turib keldi qabrdan.

Kim darg‘azab,
Kim hayron,
Chiqib keldilar qator:
Dante, Shiller va Bayron,
Firdavsiy, Balzak, Tagor.

 
“Va’zingni qo‘y, birodar,
Sen aytganing bo‘lmaydi”.
Barcha dedi barobar:
“Ona tilim o‘lmaydi”.

— Hey, bu qanday aqida! —
Qo‘lida tabarruk jom,
Go‘zal forsiy haqida
Ruboiy aytdi Xayyom.

Ehtirosli, otashdil
Beranje so‘rdi nolon:
— Nahotki, farangi til
Yo‘qolgusi bir zamon!

Neruda, Lorka turdi
Servantesning yoniga:
— Kim qasd etib tig‘ urdi
Ona tilim joniga!

 Fuzuliy yondi:
— Ozar
Tili guldek so‘lmaydi.
Barcha dedi barobar:
“Ona tilim o‘lmaydi”.

Kamalakdek rango-rang
Bo‘lsin deb san’at, tillar,
Asrlarcha qildik jang,
Armon qildik ming yillar.

Beqadr bo‘lsa, nahot,
Tillardagi tarovat!
Yo‘qoldi bu kun, hayhot,
Qabrlarda halovat!

 “Faust” yondi gurillab,
“Xamsa” o‘tga tutashdi.
Bir sado jahon bo‘ylab
Taraldi, tog‘lar oshdi.

Bu sado yangrar hamon,
Sira ado bo‘lmaydi.
Olam aytar:
Hech qachon
Ona tilim o‘lmaydi!

Barhayot satrlar

ONA TILIM 
O‘LMAYDI

Erkin VOHIDOV,
O‘zbekiston Qahramoni, 

xalq shoiri.

Anjuman mavzusi halol, organik, 
go ‘sh t ,  non,  su t ,  muz la t i lgan 
mahsulotlar, mintaqaviy oshxonalar 
yeguliklari, vegetarian taomlar va 
oshpazlik konsepsiyalaridan iborat 
bo‘ ldi .  O‘zbekiston agrosanoat 
majmuasining salohiyati yagona 
mil l iy stendda namoyish eti ldi . 
Xususan, qayta ishlangan meva va 
sabzavotlarning keng turkumi, turli 
xil ziravorlar, qandolat mahsulotlari 
“Made in Uzbekistan” yorlig‘i ostida 
mamlakatimizning turli hududlarida 
faoliyat olib boruvchi 16 ta yirik 
kompaniya tomonidan taqdim qilindi. 

X a l q a r o  t a d b i r  d a v o m i d a 
O‘zbekiston bo‘lmasiga Germaniya, 
Niderlandiya, Fransiya, Italiya, Polsha, 
Turkiya va boshqa mamlakatlarning 
ko‘plab ishbilarmonlari kelib, qishloq 
xo‘jaligi mahsulotlarini yetkazib 
beruvchilar bilan o‘zaro manfaatli 
hamkorlik o‘rnatishga katta qiziqish 
bildirdi.

YOSHLAR MUAMMOLARIGA YECHIM 
TOPISHNING YANGI FORMATI

O‘tgan yili Ostonada bo‘lib o‘tgan Osiyoda hamkorlik va 
ishonch choralari bo‘yicha kengash (OHICHK) sammitida 
davlatimiz rahbari ishtirok etib, turli yoshdagi insonlar 
o‘rtasida bir-birini yaxshiroq tushunishga da’vat etadigan, 
farzandlarimizning eng dolzarb muammolariga birgalikda yechim 
izlashga ko‘maklashuvchi yangi formatni — avlodlar muloqotini 
yo‘lga qo‘yish taklifini bildirgan edi.

Forum
O‘zbekistonning Frankfurt-Mayn 

shahridagi Bosh konsulligi tomonidan 
tashki l  et i lgan xori j iy sheriklar 
bilan muzokaralar chog‘ida o‘zaro 
hamkorlik istiqbollari muhokama 
qilindi, zaminimizda yetishtirilgan 
mahsulotlarni Yevropa bozoriga 
yetkazib berish borasida shartnomalar 
tuzish bo‘yicha kelishuvlarga erishildi. 
Xususan, o‘zbekistonlik eksportchilar 
va Germaniyaning yirik ulgurji hamda 
chakana savdo tarmoqlari, jumladan, 
“IHK Hanau” savdo-sanoat palatasi 
vakillari o‘rtasida uchrashuvlar bo‘lib 
o‘tdi. 

Ma’lumot o‘rnida aytish joizki, 
“ANUGA” ko‘rgazmasi dunyodagi 
eng yirik savdo tadbirlaridan biri 
bo‘lib, 1924-yildan buyon har ikki 
yilda bir marotaba o‘tkazib kelinadi. 
Ko‘rgazma peshtaxtalaridan salkam 
8 ming eksponat o‘rin oladi, har yili 
170 mingdan ziyod kishilar uning ishi 
bilan tanishadi. 

Mazkur tashabbus asosida 
yoshlar siyosati  sohasidagi 
h a m k o r l i k n i  k e n g a y t i r i s h , 
Osiyoda hamkorlik va ishonch 
choralari kengashiga a’zo va 
kuzatuvchi mamlakatlar o‘g‘il-
qizlari o‘rtasida o‘zaro do‘stlik 
a loqalar in i  mustahkamlash 
maqsadida Samarqand shahrida 
OHICHK Yoshlar kengashining 
6-yig‘ilishi, Yosh liderlar forumi 
hamda uning doirasida “Avlodlar 
muloqoti”ning birinchi uchrashuvi 
bo‘lib o‘tmoqda.

F o r u m  O ‘ z b e k i s t o n 
Respublikasi Yoshlar siyosati 
va sport vazirligi, Yoshlar ishlari 
agentligi, Tashqi ishlar vazirligi, 
shuningdek, xalqaro tashkilotlar 
— Osiyoda hamkorlik va ishonch 
choralari bo‘yicha kengash va 
BMT tomonidan tashkil etildi.

Anjumanda kengashga a’zo va 
kuzatuvchi davlatlardan yoshlarga 
oid davlat siyosatini amalga 
oshirishga mas’ul davlat organlari, 
jamoat tashkilotlari mutasaddilari, 
shuningdek, xalqaro ekspertlar, 
fuqarolik jamiyati institutlari, 
ommaviy axborot vosi ta lar i 
vakillari qatnashyapti.

Tadbir avvalida Yoshlar siyosati 
va sport vaziri A. Ikromov va 
boshqalar so‘zga chiqib, yoshlar 
masalasi hamisha dolzarbligini 
yo‘qotmasligini ta’kidladi.

— Yoshlarimiz uchun zaruriy 
sharoitlar yaratib berish, ularning 
huquq va qonuniy manfaatlarini 
ta’minlash, umuman olganda, 
jamiyatning muhim bo‘lagiga 
aylantirish nafaqat mas’ullar, balki 
barchamizning vazifamiz ekanini 
unutmasligimiz darkor, — dedi 
Yoshlar ishlari agentligi direktori 
o‘rinbosari Dilnoza Kattaxonova. 
— Bugungi yig‘ilishimiz maqsadi 
ham ushbu yo‘ldagi muammolarni 

aniqlash va yechim topishdan 
iborat. Unutmaslik lozimki, yoshlar 
ertamiz bunyodkorlari, ularga 
berilgan e’tibor kelajagimizni 
belgilab beradi.

Shun ingdek ,  uch rashuv 
v a  m u l o q o t l a r  d a v o m i d a 
z a m o n a m i z n i n g  d o l z a r b 
muammola r in i  yosh  av lod 
manfaatlari nuqtai nazaridan 
o ‘ r g a n i s h ,  y o s h l a r n i n g 
radikallashuviga yo‘l qo‘ymaslik, 
ijtimoiy rivojlantirish, ilm-fan, ta’lim 
hamda mehnatni, atrof-muhit va 
inson salomatligini muhofaza qilish, 
ma’naviy-axloqiy qadriyatlarni 
asrab-avaylash kabi masalalar 
atroflicha muhokama etilyapti.

Yosh avlodning huquq va 
qonuniy manfaatlarini ta’minlash, 
ularni har tomonlama qo‘llab-
quvvatlash masalalari bo‘yicha 
tavsiyalar ishlab chiqish, bunda turli 
davlatlar yoshlarini birlashtirish, 
M D H g a  a ’ z o  m a m l a k a t l a r 
doirasida yoshlar siyosati sohasida 
keyingi hamkorlikning asosiy 
yo‘nalishlarini belgilashga e’tibor 
qaratilayotir.

Y i g ‘ i l i s h  h a m d a  u n i n g 
do i ras idag i  tu r l i  fo rum va 
uchrashuvlar bugun ham davom 
etadi.

“Xalq so‘zi”.

O‘ZBEKISTONNING EKSPORT 
SALOHIYATI NAMOYISH ETILDI

Shu yilning 7 — 11-oktabr kunlari Germaniyaning Kyoln 
shahrida bo‘lib o‘tgan “ANUGA — 2023” tayyor oziq-
ovqat mahsulotlari va ichimliklar xalqaro ko‘rgazmasida 
O‘zbekiston zaminida yetishtirilgan rang-barang mahsulotlar 
namoyish etildi.

Xalqaro ko‘rgazma



“Sharq” nashriyot-matbaa aksiyadorlik kompaniyasi bosmaxonasi. Korxona manzili:
Buyuk Turon ko’chasi, 41.    O‘zA yakuni — 21.20 Topshirildi — 23.05               1 2 3 4 5 6

MANZILIMIZ:
100066,

Toshkent shahri,
Islom Karimov ko‘chasi, 55-uy.

Navbatchi muharrir R. Sherqulov.

Musahhih Sh. Mashrabboyev.

Gazeta tahririyat kompyuter markazida terildi hamda operator
M. Begmuratov tomonidan sahifalandi. 

Devonxona 71-259-74-51; kotibiyat 71-259-74-53;  
e’lonlar 71-259-74-55.

TELEFONLAR:

MUASSISLAR:
O‘zbekiston Respublikasi Oliy Majlisi 

Qonunchilik palatasi Kengashi
O‘zbekiston Respublikasi Oliy Majlisi 

Senati Kengashi

2020-yil 25-martda  O‘zbekiston Respublikasi Prezidenti Administratsiyasi huzuridagi  
Axborot va  ommaviy kommunikatsiyalar  agentligida  0001-raqam bilan ro‘yxatga  olingan. Nashr  indeksi — 229. 

Buyurtma  G  1041.  32 669 nusxada  bosildi.  Hajmi — 2 taboq.  Ofset usulida  bosilgan. Qog‘oz bichimi A-2.  
Bahosi kelishilgan narxda.

Bosh muharrir O‘tkir RAHMAT
Xalq so‘zi

Narodnoe slovo

Tahririyatga kelgan qo‘lyozmalar taqriz qilinmaydi va  
muallifga qaytarilmaydi.

Gazetamiz haqidagi ma’lumotlarni yuklab olish uchun QR-kodini telefoningiz orqali skaner qiling.

Gazetaning poligrafik jihatdan sifatli chop etilishiga “Sharq” nashriyot-
matbaa aksiyadorlik kompaniyasi mas’ul.

Bosmaxona telefoni: 71-233-11-07.

Gazetaning yetkazib berilishi uchun obunani rasmiylashtirgan  
tashkilot javobgar.

2023-yil 13-oktabrKO‘ZGU   www.xs.uz        /xalqsuzi.uz         @xs_uz

Xalq so‘zi4

— 5300 nafardan ziyod aholi 
istiqomat qiladigan mahallamizda 
har bir oi la o‘z tomorqasidan 
yaxshi daromad oladi, — deydi 
“O ‘qch i ”  MFY ra is i  Ob id jon 
Soliyev. — Mahallamizda yiliga 
to‘rt marotabagacha hosil olgan, 
mahsu lo t in i  xo r i j ga  ekspor t 
q i layo tgan mi r i shkor  o i la la r 
ko‘pchilikni tashkil etadi.

Mehnat faxriylari  Yusufbek 
va Hikmatxon Ro‘zmatovlarning 
mo‘jazgina tomorqasida har yili 
o‘rtacha 2 tonna uzum yetishtiriladi. 
Mahsulotni eksport qilish orqali 
ushbu oila yiliga 18 — 20 million 
so‘m daromad oladi.

Shuningdek, xonadondagi 4 sotix 
yerda achchiq qalampirning 5 xil 
navi parvarishlanib, har sotix yerdan 
2,5 — 4 million so‘m daromadga ega 
bo‘lishadi. Erta ko‘klamda buyurtma 
asosida qalampir  ko‘chat lar i 

Tomorqachilik

QO‘SHIMCHA DAROMAD MANBAI
Farg‘ona viloyatining Qo‘shtepa tumanida joylashgan “O‘qchi” 

MFYning asosiy drayveri qishloq xo‘jaligi bo‘lib, aholi xonadonlarida 
yetishtirilayotgan shirin-shakar mevalar, sarxil sabzavotlar vodiy 
bozorlarida ancha mashhur.

tayyorlab berish oilaning yana bir 
qo‘shimcha daromad manbaidir. 
Konserva qilinib, ichki bozorda 
sotiladigan achchiq qalampir qishda 
ro‘zg‘or yuritish bekam-u ko‘st 
bo‘lishini ta’minlaydi.

Botir MADIYOROV
(“Xalq so‘zi”).

— O‘zbekistonga ikk inchi 
bor kelishim, — deydi loyiha 
koordinatori Uta Shtaynel. — Har 
gal xalqingizning mehmondo‘stligi, 
samimiyati, do‘stona munosabati 
meni maftun etadi. Ta’lim tizimiga 
kelsak, ular o‘rtasida muayyan 
tafovutlar bor. Bizda, deylik, fransuz 
tilida tahsil olgan o‘quvchi albatta, 
Fransiyada bo‘lib, bilimini yanada 
mustahkamlaydi. Biz mamlakatingiz 
o‘quv muassasalari bilan hamkorlik 
qamrovini kengaytirish niyatidamiz. 
Shu maqsadda Buxoro davlat 
universitetida ham bo‘lib, hamkorlik 

yuzasidan fikrlashib oldik. Yangi 
loy iha larn i  amalga osh i r ish 
umididamiz.

E ’ t i b o r l i s i ,  g e r m a n i y a l i k 
o‘quvchilar Buxorodagi 15 ta 
xonadonda istiqomat qilib, ko‘plab 
do‘stlar orttirdilar.

— Gimnaziyaning 9-sinfida 
o‘qiyman, — deydi o‘zini Yula Paul 
deya tanishtirgan aaxenlik o‘quvchi. 
— Biz tengdoshlarimiz oilalarida 
yashab, o‘zbekona turmush tarzi bilan 
yaqindan tanishdik, milliy pishiriqlar 
tayyorlashni o‘rgandik. Buxoroning 
qadimiy yodgorliklarini tomosha 
qildik. Tengdoshim Shahrizoda 
Abdurahmonova bilan do‘stlashdik. 
U bilan endi Germaniyada uchrashish 

niyatidaman.
Yulaning buni alohida ta’kidlashi 

bejiz emas. Maktab 2000-yildan 
b u y o n  G e r m a n i y a  t a ’ l i m 
muassasalari bilan hamkorlik qilib 
kelmoqda. Buxorolik o‘quvchilar va 
ularning ustozlari ko‘p bor olmon 
yurtida bo‘lib, u yerdagi ta’lim 
tizimi bilan yaqindan tanishishgan, 
bilimlarini mustahkamlashgan. 

Maktab direktorining xorijiy 
tillarni o‘rgatish bo‘yicha o‘rinbosari 

Oliya Hotamovaning ta’kidlashicha, 
ayni damda bilim dargohida o‘n 
nafar nemis tili o‘qituvchisi faoliyat 
ko‘rsatmoqda. Maktabning 800 
nafardan ko‘proq o‘quvchilari nemis 
tilini chuqur o‘rganmoqda. Bu yerda 
7-sinfdan boshlab o‘Qil-qizlar ingliz 
tilidan ham saboq olishyapti.

— Davlat imiz rahbar in ing 
yaqinda Germaniyada bo‘lishi, ikki 
mamlakat o‘rtasidagi aloqalarni 
mustahkamlashga oid qator 

kelishuvlarga erishilgani biz, ta’lim 
sohasi vakillarini ham behad xursand 
qildi, — deydi maktab direktori Zamira 
Rajabova. — Biz uzoq yillardan buyon 
Germaniya o‘quv muassasalari 
bilan ta’lim sohasida hamkorlik qilib 
kelyapmiz. Bu muassasamizda 
nemis tilini o‘rgatish samaradorligini 
osh i r i shga  x izmat  q i l yap t i . 
Chunonchi, o‘quvchilarimiz ushbu 
xorijiy tilda emin-erkin gaplashish 
ko‘nikmalariga ega bo‘lishmoqda. 
Ta’lim sohasidagi hamkorligimiz 
samarasi sifatida maktabimizga ulug‘ 
nemis dramaturgi, faylasufi Fridrix 
Shiller nomi berilgan.

Yuqorida nemis o‘quvchisi Yula 
o‘z do‘sti Shahrizoda bilan endi 
Germaniyada uchrashish niyatida 
ekanligi haqida yozdik. Uning niyati, 
albatta, amalga oshadi. O‘zaro 
kelishuvga muvofiq, kelgusi yilning 
bahorida 4-IDUM o‘quvchilarining 
bir guruhi ustozlari rahbarligida 
Germaniyada bo‘ladilar.

Istam IBROHIMOV
(“Xalq so‘zi”).

OLMON QIZI YULA BUXOROLIK TENGDOSHLARI BILAN 
GERMANIYADA KO‘RISHISH NIYATIDA

Germaniyaning Aaxen shahri yuqori malakali muhandislar 
tayyorlashga ixtisoslashtirilgan Texnika universiteti hamda 
gimnaziyalari, muzeylari bilan tanilgan. Mazkur kentning to‘rt 
nafar pedagog va 15 nafar o‘quvchisidan iborat delegatsiya bir 
necha kun davomida Buxoro shahridagi 4-ixtisoslashtirilgan davlat 
umumta’lim maktabida bo‘lib, milliy ta’lim tizimimiz bilan yaqindan 
tanishdilar. Bu pedagog va o‘quvchilar almashish loyihasi doirasida 
amalga oshirildi.

Tajriba

Global lashuvning mohiyat in i  va 
xususiyatlarini ilmiy asosda o‘rganish unga 
moslashish, yo‘nalishlarini kerakli tarzda 
o‘zgartirish imkoniyatini yaratadi. Bundan 
ko‘rinib turibdiki, globallashuv jarayonidan 
ijobiy va ijodiy foydalanishning usul va 
vositalarini, mexanizmlarini ilmiy asosda 
ishlab chiqish bugungi kun ilm-fanining 
dolzarb muammolaridan hisoblanadi. 
Albatta, bunday sharoitda ta’lim tizimida 
globallashuv jarayonlariga moslashuvchan, 
u bilan hisoblashadigan islohotlar muhim 
rol o‘ynaydi.

Mexanik yondashuv va 
uning oqibatlari

Milliy pedagogikamiz yaqin yillarga 
qadar o‘quvchilarga insoniyat tomonidan 
shu paytga qadar egallangan mavjud 
bilimlarni o‘rgatishni eng maqbul yo‘l 
sifatida qarab keldi. Ya’ni, mavjud bilimlar 
o‘quvchi ong va tafakkuriga tayyor 
holda singdirildi. Bu jarayonda bilimlar 
adabiyotlarda tayyor holda mavjud bo‘ladi 
va buni o‘zlashtirish o‘quvchilar uchun 
ham, o‘qituvchilar uchun ham qanoatlanarli 
hisoblanadi. Ammo bu o‘quvchilarda 
masala va hodisalar mohiyatini anglashga 
nisbatan ijodiy yondashuvni nazarda 
tutmaydi, faqat mavjud bilimlarni yodlash, 
ularni amaliyotga joriy etish bu turdagi 
pedagogikaning bosh maqsadi sifatida 
qaraladi.

Bunday yondashuvda o‘quvchining 
qanchalik ko‘p bilimni yodda saqlaganiga 
qarab uning bilimi haqida xulosa chiqariladi. 
Bilim olish jarayoni ikki bosqichdan 
iboratligini, birinchi bosqich — bilimlarni 
egallash, ikkinchi bosqich — undan 
xulosalar chiqarish ekanligini hisobga 
olsak, bu usul tugallanmagan metodika 
sifatida o‘zini oqlamasligi oydinlashadi.

Pedagogikaga nisbatan mexanik 
yondashuv ta’ l im tizimida avtoritar 
pedagogikaga yo‘l ochadi. Bizda uzoq 
yillar davomida pedagogikaning maqsad va 
muddaosi shunday bo‘lib keldi: o‘qituvchilar 
o‘zlarining bilganlarinigina ro‘kach qilib, 
o‘quvchilarning undan nari yoki beriga 
o‘tishlari rag‘batlantirilmadi. Natijada, bir 
necha avlod o‘quvchilar yuqoridagi to‘mtoq 
metodika “sharofati” bilan adabiyotlarda 
mavjud bilimlarni esda saqlab qolish, 
ularni ko‘r-ko‘rona yodlash, boringki, olgan 
bilimlarini amaliyotda tatbiq etishdan nariga 
o‘ta olmadi. 

Dars mashg‘ulotlarida o‘quvchilar 
har bir fan, kerak bo‘lsa, har bir mavzu 
borasida hodisa va mohiyatni, sabab 
va oqibatni anglashi, fan doirasida va 
fanlararo o‘zaro bog‘lanish, integratsiya, 
munosabat va muvozanatni tushunishi, 
taqqoslash va mantiqiy xulosalar chiqarish 
ko‘nikmasiga ega chiqishi lozim bo‘ladi. 
Bu esa dars mashg‘ulotining qay darajada 

jiddiy va o‘ziga xos ijodiy jarayon ekanligini 
ko‘rsatadi.

Avtoritar pedagogikaning mudhish 
oqibati o‘quvchilarda pedagogik jarayonda 
muhim bo‘lgan nostandart fikrlashga 
bo‘lgan rag‘batni yo‘qotadi. Nostandart 
fikrlash — kishilarning odatiy tarziga 
nomuvofiq, g‘ayrioddiy fikrlashi, noodatiy 
usul va yo‘llar bilan xulosalar chiqarishi; 
vaziyatdan chiqishning hatto g‘ayritabiiy, 
ammo eng maqbul muqobillarini izlab 
topish, masalalar va hodisalarga nisbatan 
har doim ijodiy fikrlash orqali yondashish 
ko‘nikmasidir. 

Pedagogik ta’limni isloh 
qilish yo‘lida

Milliy ta’lim tizimimizning mustaqillikdan 
keyingi faoliyatiga nazar tashlaydigan 
bo‘lsak, ko‘plab ijobiy ishlar amalga 
oshirilganining guvohi bo‘lamiz. Ayni 
paytda, aytish joizki, kadrlar tayyorlash 
sohasida ta’lim turlari o‘rtasidagi aloqa 
va uzviylikning ta’minlanishida ayrim 
kamchiliklar ham kuzatildi. Bu pirovardida, 
maqsadni belgilashdagi tarqoqlikka 
va ta’lim sifatining pasayishiga sabab 
bo‘ldi. Kadrlar tayyorlash bo‘yicha davlat 
siyosatida hududlarning ijtimoiy-iqtisodiy 
o‘ziga xosligi, talab va ehtiyojning to‘liq 
hisobga olinmasligi, mehnat bozoridagi 
talab va taklifning chuqur o‘rganilmasligi 
natijasida kadrlarning hududlar kesimidagi 
taqsimotida muvozanatning buzilishi 
kuzatildi.

Toshkent viloyati mamlakatimizning 
iqtisodiy jihatdan barqaror rivojlanayotgan 
hududlaridan biri hisoblanadi. Hududda 
yirik ishlab chiqarish korxonalarining 
mavjudligi, xususiy sektorning nisbatan 
keng rivojlangani viloyatning iqtisodiy 
salohiyatini oshirishga xizmat qilmoqda. 
Bu yaxshi, ammo viloyatda ijtimoiy sohalar, 
xususan, ta’lim yo‘nalishi hududning 

iqtisodiy salohiyatiga muvofiq holda 
barqaror rivojlanyapti, deb ayta olmaymiz. 
Hozirgi kunda viloyat maktabgacha va 
maktab ta’limi tizimi malakali pedagog 
kadrlarga bo‘lgan ehtiyojining to‘la 
qondirilmaganligi, ta’lim turlari o‘rtasidagi 
uzluksizlik, uzviylik va integratsiyaning 
ta’minlanmaganligi, ta’limga nisbatan tizimli 
yondashuvning yetishmasligi bilan bog‘liq 
dolzarb muammolar mavjud. Ular keng 
qamrovli va ko‘p qirrali ijtimoiy masala. 
Va bu hududiy hokimliklar hamda ularning 
tasarrufidagi tegishli bo‘linmalarning ayni 
masala bo‘yicha tizimli ish olib borishi 
natijasida ijobiy yechim topishi mumkin.

Hozirgi  kunda Toshkent vi loyat i 
ta’lim tizimida shunday yangi mexanizm 
yaratilishi hayotiy zaruratga aylandiki, unda 
ta’lim turlari o‘rtasida o‘zaro nazorat ham, 
raqobat ham ta’minlanishi zarur. Chirchiq 
davlat pedagogika universiteti ana shu 
muammoning ilmiy-nazariy va amaliy 
yechimini topishni o‘zining asosiy strategik 
tadqiqot yo‘nalishi sifatida belgilab olgan. 
Bu pedagogik ta’lim innovatsion klasterining 
ilmiy-nazariy asoslarini yaratishni va uni 
amaliyotga tatbiq etishning mexanizmlarini 
ishlab chiqishni taqozo qiladi. Ya’ni 
pedagogik ta’limning jamiyat barqaror 
rivojlanishidagi ijtimoiy ahamiyatidan 
kelib chiqqan holda zamonaviy talablar, 
tizimdagi muammolar va ularni hal qilishda 
fan va ta’lim bo‘g‘inlari o‘rtasidagi tarqoqlik 
bugungi kunda uzluksiz pedagogik ta’limni 
klaster rivojlanish modeliga o‘tkazish 
zaruratini kun tartibiga qo‘yayotir. 

Pedagogik ta’lim klasteri bo‘yicha 
Toshkent viloyati tajribasi sifatida e’tirof 
etilayotgan keng ko‘lamli ilmiy-amaliy 
loyihaning pirovard maqsadi hududda 
maktabgacha va maktab ta’limi tizimining 
salohiyatini oshirishga qaratilgan. 

Birinchidan, pedagogik ta’lim innovatsion 
klaster i  doirasida Chirchiq davlat 
pedagogika universiteti maktabgacha ta’lim 
muassasalari faoliyatini ichdan o‘rganish, 
u yerdagi mavjud kamchiliklarni bartaraf 
etish maqsadida “Bog‘cha-laboratoriya” 
innovatsion tajr iba maydonchalar i 
faoliyatini yo‘lga qo‘ydi. Ularda institutning 
b i r  qa tor  p ro fessor -o ‘q i tuvch i la r i 
talabalar bi lan birgalikda muayyan 
muammoning yechimiga qarati lgan 
ilmiy loyihalar ustida tadqiqotlar olib 
bormoqda. Hozirgi kunda xuddi shunday 
ikkita “Bog‘cha-laboratoriya”da uchta 
loyiha tajriba-sinovdan o‘tkazilmoqda. 
“Bog‘cha-laboratoriya”larda institutning 
ilmiy salohiyati va maktabgacha ta’lim 

muassasalari tarbiyachi-pedagoglarining 
tajribasini birlashtirish orqali natijaga 
erishish nazarda tutilgan.

Ikkinchidan, Chirchiq davlat pedagogika 
universitet i  tomonidan innovatsion 
loyiha sifatida tashkil qilingan “Maktab-
laboratoriya” tajriba maydonchalari 
pedagogik ta’lim innovatsion klasterining 
subyekti hisoblanadi. Bugungi kunda 
Toshkent viloyatida xuddi shunday 22 
ta “Maktab-laboratoriya” faoliyati yo‘lga 
qo‘yildi.

“Maktab-laboratoriya” loyihasi — milliy 
pedagogikamizda yangi tushuncha. 
Bu tushunchaning i lmiy iste’molga 

olib kir i l ishi Chirchiq 
d a v l a t  p e d a g o g i k a 
universitetining faoliyati 
bilan bog‘liq. “Maktab-
l a b o r a t o r i y a ” l a r 
p e d a g o g i k  t a ’ l i m 
innovatsion klasterining 
yadrosini tashkil qiladi 
va ilmiy-pedagogik va 
innovatsion loyihalarni 
yaratish hamda tajriba-
s i n o v d a n  o ‘ t k a z i s h 
bilan bog‘liq vazifalarni 
bajaradi.

“Maktab-laboratoriya” 
i n n o v a t s i o n  t a j r i b a 
m a y d o n c h a l a r i n i n g 
maqsadi — uzluksiz ta’lim 
jarayonida ta’lim turlari o‘rtasidagi ilmiy, 
uslubiy va ta’lim vositalarini rivojlantirish, 
pedagogik ta’lim innovatsion klasterini 
amaliyotga tatbiq etish bilan bog‘liq ilmiy-
pedagogik loyihalarni tajriba-sinovdan 
o‘tkazishdan iborat.

Kelajak o‘qituvchisi 
konsepsiyasi

Dalillar ta’lim natijalariga ta’sir qiluvchi 
eng muhim jihat sifatli ta’lim ekanini 
ko‘rsatadi. Hozirgi voqelik, umumbashariy 
rivojlanish tendensiyalari insondan faqat 
berilgan topshiriqni ko‘r-ko‘rona bajarishni 
emas, balki masalaga ijodiy yondashishni 
talab qiladi.

Shu ma’noda, universitetda ta’lim 
jarayoniga innovatsion yondashuvlarni joriy 
etish, talabalarda kasbiy kompetensiyalarni 
shakllantirish orqali ularning kelajakda 
zamon talablariga javob beradigan pedagog 
kadrlar bo‘lishini ta’minlash maqsadida 
Kelajak o‘qituvchisi konsepsiyasi ishlab 
chiqildi. Konsepsiya mamlakatimizda 
amalga oshirilayotgan ta’limga oid davlat 
siyosatining ustuvor yo‘nalishlari va 

asosiy prinsiplari asosida yaratilgan bo‘lib, 
hozirgi murakkab globallashuv davrida tez 
o‘zgarayotgan zamon talablariga javob 
beradigan, raqobatbardosh, o‘z sohasiga 
yondosh bo‘lgan bir nechta kasb-hunarlarni 
puxta egallagan o‘qituvchilarni tayyorlash 
bilan bog‘liq dolzarb vazifalar va ularni hal 
etish yo‘llarini belgilab beradi. Unda kelajak 
o‘qituvchilarini tayyorlash masalasiga 
pedagog kadrlar tayyorlashga oid yaxlit 
ta’lim-tarbiya tizimining uzviy va ajralmas 
qismi sifatida yondashilib, mamlakatimiz 
hayotidagi real ijtimoiy-siyosiy o‘zgarishlar 
bilan uyg‘un ravishda takomillashtirish 
masalasiga alohida e’tibor qaratilgan.

Zamonaviy talablarga javob beradigan, 
hayotiy va kasbiy kompetensiyalarga ega, 
kreativ va nostandart fikrlash ko‘nikmalarini 
o‘zlashtirgan, dars mashg‘ulotiga ijodiy 
munosabatda yondashuvchi, sohaga doir 
ilg‘or xorijiy tajribalar bilan tanish bo‘lgan, 
real sharoit va vaziyatlarga tezlik bilan 
professional moslasha oladigan o‘qituvchi 
shaxsini tarbiyalash konsepsiyaning asosiy 
mazmunini tashkil etadi.

Shuningdek, konsepsiyada kelajak 
o‘qituvchisining kasbiy kompetensiyalari, 
uning shaxsini tarbiyalash tizimi va asosiy 
prinsiplari, tarbiyalash usullari, jamiyatning 
ular oldiga qo‘yadigan asosiy talablar ilmiy 
asosda ishlab chiqilgan bo‘lib, oliygohda 
ta’lim va tarbiya jarayoni ushbu masalalarni 
amaliyotga joriy etishga yo‘naltirilgan holda 
tashkil qilingan. 

Davrga hamohang qadam
Ayonki, kreativ iqtisodiyot — kelajak 

avlod iqtisodiyoti. U innovatsiyalar, yangi 
g‘oyalar, kreativ mahsulotlarga asoslangan 
bo‘ladi.

Shu jihatdan, universitetda ta’lim 
j a rayon ida  nazar iya  va  amal iyo t 
uyg‘unl ig iga er ishish,  ta labalarda 
tadbirkorlik ko‘nikmalarini shakllantirish, 
qo‘shimcha kasb-hunar o‘rgatish orqali 

ularning hayotiy vaziyat va sharoitlarga 
moslashuvchanligini oshirish maqsadida 
Tadbirkorlik ko‘nikmalarini shakllantirish va 
qo‘shimcha kasb-hunarga o‘qitish markazi 
tashkil qilindi. Tadbirkorlik ko‘nikmalarini 
shakllantirish va qo‘shimcha kasb-hunar 
o‘rgatish talabalarning hayotiy vaziyat 
va sharoitlarga tez moslashuvchanligini 
ta’minlashga ko‘maklashuvchi va bu 
jarayonga ilmiy-amaliy, ilmiy-uslubiy 
hamda tajriba-innovatsion yondashuvchi 
voqelik hisoblanadi.

Markazning maqsadi talabalarga 
tadbirkorlik ko‘nikmalari va qo‘shimcha 
kasb-hunar o‘rgatish orqali ularning hayotiy 
vaziyat va sharoitlarga kasbiy moslashish 
ko‘nikmalarini shakllantirishdan iborat. 
Xususan:

— talabalarning o‘qishdan bo‘sh 
vaqtlarini ijtimoiy foydali mehnatga o‘rgatish 
orqali band qilish;

— talabalarga o‘z shaxsiy hayotlarida 
asqatadigan tadbirkorlik ko‘nikmalari va 
qo‘shimcha kasb-hunarlarni o‘rgatish;

— nazariya va amaliyot uyg‘unligi 
hamda birligiga erishish orqali ta’lim sifatini 
oshirish.

Ushbu markazda hozirgi kunda quyidagi 
yo‘nalishlarda o‘qitish ishlari tashkil qilingan: 
dasturiy ta’minot va axborot texnologiyalari 
(kompyuter grafikasi, kompyuter dizayni, 
hisobchi (1S), muhandis-dasturchi); turizm 
xizmatlari (gidlik faoliyati); kichik kasb-
hunar kurslari (tasviriy san’at va dizayn, 
tikuvchilik, duradgorlik, payvandchilik, 
trenerlik faoliyati); qishloq xo‘jaligi sohasi 
(tomchilatib sug‘orish texnologiyasi 
va ekspluatatsiyasi); maktabgacha va 
boshlang‘ich ta’lim, uy xo‘jaligi xizmatlari 
(maktabga tayyorlash, uzaytirilgan ta’lim, 
enagalik va katta yoshdagilar parvarishi); 
go‘zallik industriyasi va oshpazlik (go‘zallik 
saloni xodimi, qandolatchilik, milliy va 
Yevropa taomlari oshpazi).

Markaz bitiruvchilariga belgilangan 
namunadagi sertifikatlar beriladi va 
bu ularning kelajakda shu soha bilan 
professional darajada shug‘ullanish 
imkoniyatini beradi.

TARAQQIYOT SIFATLI TA’LIMDAN BOSHLANADI
Keyingi yillarda jamiyatimizda yuz berayotgan tub o‘zgarishlar, 

islohotlar, shubhasiz, jahon hamjamiyatida kuzatilayotgan 
globallashuv jarayonlari bilan bog‘liq ravishda kechmoqda. 
Globallashuv, ta’bir joiz bo‘lsa, bugungi kunda mamlakatlarni 
rivojlantirishning mohiyati va mazmuniga, strategiyasi va 
tamoyillariga, yondashuv va uslublariga birday ta’sirini 
o‘tkazayotgan kuch sifatida namoyon bo‘layotir.

Bugungi kunga kelib jamiyat rivojlanishining kompleks 
xarakterda sodir bo‘lishi taraqqiyotning ijobiy jihatlari bilan birga, 
uning salbiy oqibatlarini ham yuzaga chiqarmoqdaki, bu insoniyat 
oldiga kutilmagan yangi muammolarni ko‘ndalang qo‘ymoqda.

Nuqtai nazar

Davlatni taraqqiy ettiradigan kuch, bu — sifatli ta’lim, ilm-fandir. Prezidentimiz 
ta’biri bilan aytganda, ta’lim sifatini oshirish — yangi O‘zbekiston taraqqiyotining 
yakka-yu yagona to‘g‘ri yo‘lidir. Davlatimiz rahbarining uzoqni ko‘zlab, ertangi avlodlar 
hayotini ham o‘ylab aytgan ushbu da’vatida bir maqsad mujassam: ta’limni, ilm-fanni 
taraqqiy ettirish orqali mamlakatni rivojlantirish, yurtni yanada obod va farovon qilish. 
Demak, bugun mamlakatimizda ta’lim, ilm-fan va ishlab chiqarish integratsiyasi izchil 
mustahkamlanayotgani, ertaga jahon iqtisodiyotida qanday vaziyat yuz bermasin, 
el-yurtimiz o‘z yo‘lidan og‘ishmay, yuksak taraqqiyot va farovonlik sari sobitqadam 
ildamlashida mustahkam asos bo‘lib xizmat qiladi. 

